
Nawu wo sirhelela matsalwa wa 2019 wa Huvo yo Angarhela ya
Tindzimi ta Afrika-Dzonga (HATAD)

Vundzeni, vun’'wini na nawu wo sirhelela matsalwa swa xibukwana lexi i
swa Huvo yo Angarhela ya Tindzimi ta Afrika-Dzonga leyi yi nga
tumbuluxiwa hi ku tirhisa Nawu wa HATAD (Nawu wa Nomboro ya
59 wa 1995) hilaha wu nga antswisiwa hakona. Milawu ya Matsalelo na
Mapeletelo swa antswisiwa na ku pfuxetiwa hi ku ya hi ntirho wa HATAD
tanihilaha wu nga vumbiwa hakona kusuka eka Vumbiwa ra Riphabuliki
ra Afrika-Dzonga (Nawu wa Nomboro ya 108 wa 1996), Nawu wa HATAD
(Nawu wa Nomboro ya 59 wa 1995 tanihilaha wu nga antswisiwa hakona
hi Nawu wa Nomboro ya 10 wa 1999) na Nawu wa ku Tirhisiwa ka
Tindzimi ta Ximfumo (Nawu wa Nomboro ya 12 wa 2012).

Xibukwana lexi xi ta tirhisiwa ku kamba matsalelo na mapeletelo naswona
HATAD yi amukela mavonelo na swibumabumelo swin'wana na
swin’'wana leswi swi faneleke ku kongomisiwa eka:

A ku na xiphemu xa nkandziyiso lowu, lexi faneleke ku vekiwa eka xiphemu

yihi handle ka ku rhanga u nyikiwva mpfumelelo wo tsariwa hi HATAD. Ku
kopisa kumbe ku fotokopa nkandziyiso lowu hi xikongomelo xo endla mali
swi yirisiwile.

RITO RO RHANGA HI MUTSHAMAXITULU WA HUVO YO ANGARHELA
YATINDZIMI TA AFRIKA-DZONGA (HATAD)

Hi ku ya hi matimu, ku yisiwa emahlweni ka tindzimi ta Xintu ta Afrika ku hlanganile
na mitlhontlho leyi vangiweke hi ku tsan’'wiwa ka vavulavuri va ririmi eka nhluvukiso
wa matsalwa ya tindzimi leti. Ntsariso wa tindzimi ta Afrika ku ya hi matsalelo
lawa ya ringanerisiweke hi vaneri va Yuropa swi hi yisile eka swiboho leswi nga
tlherisekiki endzhaku mayelana na mapeletelo ya marito man’wana, leswi nga
hetelela hi mijikajikisano yo tika exikarhi ka vativi va tindzimi. Tanihiloko i
nyikiwe ntirho wukulu wo Ilulamisa no tlherisela ndzhaka ya tindzimi
ematshan’'weni ya tona, Huvo yo Angarhela ya Tindzimi ta Afrika-Dzonga
(HATAD) yi tekela enhlokweni leswaku nhluvukiso wa tindzimi i ntirho lowu nga
heriki. Ku yisa emahlweni, timhaka ta le handle to tanihi ku cincela eka xidijitali na
nhluvukiso wa swa xithekinoloji swi endla swi va swa nkoka ku hlatlisisa ku
ndlandlamuxa ntirho wa swa matheme na swa matsalelo. Hi nkarhi wun'we,
maendlelo lawa ya fanele ku lulamisa xiyimo xa nsiyasiyano wa tindzimi
lexi nga riki xa ntumbuluko. Vanhu lava va seketelaka mhaka ya ku tirhisiwa ka
riimi rin'we va fanele ku lemuka leswaku ririmi rin'we ri nge swi koti ku
humesa vutivi na matitwelo hinkwawo ya vanhu.

HATAD vyi nyikiwe matimba ya ku sindzisa vutihlamuleri bya vaaki na munhu
hayexe ku tlherisela na ku sirhelela tindzimi ta Xintu ku tiyisisa leswaku ti
tirhisiwa hi ku ringanana hinkwato. Swi le rivaleni leswaku nkongomiso wo Kkarhi
wu fanele ku nyikiwa ka nhluvukiso wa tindzimi leti khale a ti tekeriwa ehansi ku ti
tlakusa leswaku ti va ta nkoka eka swa dyondzo na swa mabindzu. Ku hluvukisa
milawu ya matsalelo ya tindzimi ta Xintu na ndzinganeriso wa matheme i
goza ra nkoka eka ku ndlandlamuxa ntokoto wa vanhu. Loko tindzimi ti ri tona
ti rhwalaka matitwelo ya vanhu, lawa ya nga mbilu ya vuxaka exikarhi ka vanhu,
swi vula leswaki tindzimi hi tona ti endlaka leswaku vanhu va kota ku hlangana.

Huvo yi kombisa ku khensa ka yona ka xiviri eka marhavi hinkwawo ya yona ya
HATAD, ku nga, Tikomiti ta Swifundzakulu ta Tindzimi, Tihuvo ta Rixaka ta Tindzimi, na
Tiyuniti ta Rixaka ta Tidikixinari, leti ti hoxeke xandla eka ku ringeta ku sirhelela
na ku yisa emahlweni timfanelo ta hina ta tindzimi. Hi khensa swinene vatirhi va ka
HATAD lava kondleteleke migingiriko leyi. Hambileswi ku nga ntsena 11 wa
tindzimi leti nga amukeriwa tanihi ta ximfumo, Ntlhandlamano wa matsalwa
wu katsa tindzimi leti nga si  ku nyikiwaka ntshunxeko wa swa
vumbiwa, ku komba leswaku ririmi a ri faneli ku va ra ximfumo ku va ri ta kuma
nsirhelelo. Ku hluvukisa ririmi i ku nyika matimba eka vaaki lava vulavulaka
ririmi rolero. Ku tirhisa tindziminyingi i ku simeka nkoka wa xindzhuti xa
vumunhu, ku tiyiselana, ku amukelana na ku hambanahambana, ku nga risima
leri rixaka ri ri lavaka, sweswi ku tlula ekusunguleni. Ekuringeteni ka hina ku
vuyisela HATAD eka xiyimo xa vyona, hinkwerhu a hi yeni emahlweni hi
fambisiwa hi milawu ya ku tinyiketela ku korhokela tiko ra hina.

MANGHENELO

Nhlamuselo ya matheme ya ‘milawu’, ‘matsalelo’ na ‘mapeletelo’

Matheme lama ya hlamuseriwa tanihileswi ya kongomaneke na leswi hlamuseriwaka
eka xibukwana lexi, xi nga xibukwana xa Milawu ya Matsalelo na Mapeletelo ya
Xitsonga. Hi ta ringeta ku endla leswi landzelaka hi ku komisa hi nga si nghena eka
vuxokoxoko bya milawu hi yoxe: ku hlamusela
« matheme lamanharhu ya ‘milawu’, ‘matsalelo’ na ‘mapeletelo’
< matimu ya matsalelo na mapeletelo ya Xitsonga
« theme ra ‘ndzinganeriso’ eka ntirho wa ririmi
« matsalelo yo khomanisa na yo hambanisa
+ matsalelo ya ntolovelo na ya xifonetiki
« rito hi matsalelo na rito ra xilingwisitiki
« leswaku ku vumba milawu na ku ringanerisa ririmi ra Xitsonga i ntirho wa mani
% Vatsonga na van’'wana vatirhisi va Xitsonga leswaku loko va ri na swoswivula
mayelana na matsalelo na mapeletelo ya Xitsonga, va kongoma kwihi ku kuma
nhlamulo yo tiya
% ku laveka ka vulavisisi byo enta milawu yi nga si cinciwa

“ ku engeteriwa ka letere ra /b’/ eka matsalelo ya Xitsonga

Milawu, matsalelo na mapeletelo

Milawu i nhlengelo wa swiboho leswi vekiweke hi lava nyikiweke matimba yo endla
tano, leswi munhu un’'wana na un’'wana a faneleke ku swi landzelela. Matsalelo swi
vula ndlela leyi rixaka ri twananeke ku tsarisa xiswona tinhlanga (hileswaku, maletere
na mifungho), mahlanganiselo na’kumbe mahambaniselo ya tona ku vumba marito,
leswi vuriwaka ‘orthography’ hi Xinghezi; kasi mapeletelo swi vula ku tsala marito hi
ku landzelela milawu ya matsalelo, leswi vuriwaka ‘spelling’ hi Xinghezi. Van’'wana
vanhu a va hambanisi exikarhi ka marito lamambirhi hikwalaho ka ku va va ku ya
yelana swinene. Eka Xitsonga ha ma hambanisa hikuva hambiloko ya yelana, ya vula
swilo swo hambana. Collins (2006:1151) u ri: “Orthography is a writing system...the

principles underlying spelling.” Leswi swi vula leswaku mapeletelo ya simekiwa

ehenhla ka sisiteme ya matsalelo. Hi marito man’'wana hi nga ka hi nga vulavuli hi
mapeletelo laha ku nga hava sisiteme ya matsalelo. Collins (2006:1567) u ya
emahlweni a ku: “Spelling is the act or process of writing words by using the letters
conventionally accepted for their formation.” Leswi swi vula leswaku mapeletelo
lamanene i ku tsala hi nandzelelano lowunene, maletere lama nga kona, lama
amukelekaka hi matsalelo ya Xitsonga. Xitsonga xi tirhisa maletere ya alifabete
kusukela eka a/A kuyafika eka z/Z ku yimela mipfumawulo yo hambana. Kun'wana
letere rin’'we ri yimela mpfumawulo wun’we kasi kun’'wana mpfumawulo wun’'we wu
yimeriwa hi nhlangano wa maletere mambirhi kumbe kutlula. Vona swikombiso leswi

landzelaka:

a) /b/ eka ‘ndza ba’
b) /mb/ eka ‘kambe’
c¢) /mbh/ eka ‘mbhovo’
)

(
(
(
(d) /mbhy/ eka ‘mbhyelabyela’

Maletere lama hlanganaka ku vumba mpfumawulo wun’'we a yo landzelelana njhee,
kambe ya lawuriwa hi milawu ya matsalelo. Hikokwalaho, loko munhu o tsala ‘mhbovo’

eka (c) kumbe ‘mbyhelabyela’ eka (d) mapeletelo ya yena ya ta va ya hoxekile.

Kun’wana letere ri tiyimela ri ri roxe ku yimela mpfumawulo wa rito ro karhi, kasi
kun’'wana ri fanele ku khomana na man'wana. Xikombiso, vona swivulwa leswi

landzelaka:

(e) E, xa hlola na ku hlola!
(f) Ee, xa hlola.
(9) E-e, a xi hloli.

Eka (e) letere ra ‘E’ ri yima ri ri roxe ku yimela mpfumawulo wa rito leri kombaka ku
hlamala; eka (f) maletere lamambirhi ya ‘Ee’ lama twarisiwaka tanihi mpfumawulo
wun’we lowu kokiwaka, ya yimela mpfumawulo wa rito leri kombaka ku pfumela; kasi
eka (g) maletere mambirhi lama hambanisiwaka hi xiboho ya yimela mpfumawulo

lowu kombaka ku landzula. Ku khomana na ku hambana ka maletere i swa nkoka eka



matsalelo ya Xitsonga hikuva hi swona swi kombisaka mindzilikano ya marito. Handle
ka thoni kumbe xikalo xa rito, ku khomana na ku hambanisiwa ka marito hi mavangwa

hi swona swi paluxaka nhlamuselo yo karhi ya marito.

Ku na tinxaka timbirhi ta rito: rito hi matsalelo na rito ra xilingwisitiki. Rito hi matsalelo
hi leri ri hambanisiwaka na man’wana marito hi mavangwa kasi rito ra xilingwisitiki hi
leri ri nga na nhlamuselo yo hetiseka naswona a ri siveriwi hi mavangwa. Xikombiso,

langutisa swivulwa leswi nga laha hansi:

(h) Ndza ha ta swi dya. (Xitsonga)
(i) Ngisazokudla. (Xizulu)

Xivulwa xa (h) xi na marito ya ntlhanu hi matsalelo ya masiku hinkwawo kasi xa (i) xi
na rin’'we ntsena. Swivulwa leswi haswimbirhi swi na rito rin’'werin’we ra xilingwisitiki,
ku nga riendli. Matsalelo ya xivulwa xa (h) ya vuriwa matsalelo yo hambanisa kasi
matsalelo ya xivulwa xa (i) wona ya vuriwa matsalelo yo khomanisa. Xitsonga (tanihi
Xisuthu na Xivhenda) xi tirhisa ngopfu matsalelo yo hambanisa marito kasi Xizulu,
Xighoza, Xindhevele na Xiswazi swona swi tirhisa matsalelo yo khomanisa marito.
Hambiswiritano, a hi hinkwako laha Xitsonga xi hambanisaka marito; kun’'wana xi
tirhisa yo khomanisa. Mikarhi yo tala hambiloko marito ya fana hi xivumbeko, ya va na

nhlamuselo yo hambana hikwalaho ka matsalelo yo khomanisa/ yo hambanisa, xk:

()) Ndzi famba hi ndlela yo ya ekaya.

(k) A ndzi ku twi hindlela leyi u vulavulaka hiyona.

Ririmi rin’'wana na rin’'wana ra tihlawulela maletere lawa ri lavaka ku tirhisa wona ku
yimela mipfumawulo yo karhi. Nkarhi wun’wana tindzimi to hambana ti tirhisa maletere
yo fana ku yimela mipfumawulo yo fana. Vona xikombiso lexi landzelaka, laha letere

ra /s/ ri yimelaka mpfumawulo wo fana wa xikhuhlano xa alivhiyola:

() sell (xavisa) — Xinghezi
(m) see (Iwandle) — Xibunu
(n) sena (lexiwani) — Xisuthu
(

o

- =

sondela (tshinela) — Xizulu



Nkarhi wun'wana tindzimi to hambana ti tsala maletere yo hambana ku yimela
mpfumawulo wo fana. Xikombiso, mpfumawulo wa [[] wo kala rito, wa malaka, wa
nkhuhlano, wu yimeriwa hi /x/ hi Xitsonga; /sh/ hi Xizulu, Xighoza, Xindhevele na

Xiswazi; /s/ hi Xinghezi (xk: sugar = chukele); /8/ hi Xipedi. [Xiya leswaku letere
rin'we ra /s/ ra swi kota ku yimela mipfumawulo yo hambana ya Xinghezi. Xiya
nakambe leswaku a swi bohi ku va Xitsonga xi landzelela maendlelo ya tindzimi
tin'wana hikuva tindzimi timbirhi ti nga tirhisa letere ro fana ku yimela mipfumawulo
yo hambana.] Matsalelo yo tirhisa mifungho yo fana eka tindzimi hinkwato ta misava i
matsalelo ya xifonetiki laha maletere hinkwawo lama hlawuriweke hi tindzimi leto
hambana yo tanihi  /x/, /sh/, Is/ na /S/ ya yimeriwaka hi letere rin’'we, ro fana, ra [f].
Hindlela leyi, hi kota ku hambanisa exikarhi ka matsalelo ya ntolovelo na matsalelo ya

xifonetiki.

Entiyisweni i ntirho wa Mutsonga un’wana na un’wana ku hlayisa, ku sirhelela na ku
kurisa Xitsonga hi ku vulavula na ku tsala ririmi ro hlantsweka na ku ri tirhisa
hinkwakokwako laha swi faneleke. Huvo ya Rixaka ya Ririmi ra Xitsonga (HURIRIXI) hi
yona muhlayisinkulu na mulanguterinkulu wa ririmi ra Xitsonga. Hi yona ntsena leyi nga
na matimba ya ku antswisa xiyimo hi ku cinca maletere yo karhi, ku ma susa na/
kumbe ku ma engetela laha maletere ya kona ya vangaka xiphiqo eka vatirhisi va
ririmi. Leswi yi nga kota ku swi endla ntsena endzhaku ko endla vulavisisi na ku kuma
switshunxo swo tiya leswi seketeriwaka hi endlelo ra xilingwisitiki na ku khorwisa eka
vini va ririmi. Tanihiloko vaakatiko hinkwavo va nga koti ku ya tirha epalamende, hi
mukhuva wolowo HURIRIXI na yona a yi swi koti ku khoma nhlengeletano na vini va
ririmi hinkwavo; kambe ya boheka ku tihlanganisa na vuyimeri bya vatirhisi va ririmi
lava nga tokota hi ta matsalelo na mapeletelo, vo fana na tihosi, vadyondzisi, valeteri,
vafundhisi, vahaxi, vatsari, vahundzuluxeri, vatoloki na tingqambhi na van’'wana na
van’'wana lava nga na xiave kumbe ku tsakela eka mhaka ya swa ririmi. Loko vini va
ririmi va hlangana na swiphiqo kumbe va lava ku pfuneta hi ku nyika switshunxo, va

fanele ku tihlanganisa na huvo leyi.
Matimu ya matsalelo na mapeletelo ya Xitsonga

Ekusunguleni, Xitsonga a xi hanya emilon’'weni ya vavulavuri va xona. Ku ya hi Bill na

Masunga (1983) vanhu vo sungula ku tsala Xitsonga i Maphutukezi lava a va tsala

Xitsonga hi ku landza matsalelo ya Xiphutukezi. Vona va nyika swikombiso swo fana
na leswi:
matee (mati)

munho (munyu)

Laha swi le rivaleni leswaku mutsari a a yingisela mpfumawulo lowu twarisiwaka
kutani a wu tsala hi matsalelo ya ririmi ra ka vona (ra Xiphutukezi) hikuva Xitsonga a
xi ri hava matsalelo ya xona n’wini hi nkarhi wa kona. Nkucetelo wa matsalelo
ya Xiphutukezi ha wu kuma na namuntlha eka swivongo swo tala swa Vatsonga va le
Muzambiki swo fana na Matsinhe (Matshinye), Cawuque (Cawuke) na Macia

(Masiya).

EAfrika-Dzonga, vanhu vo sungula ku tsala Xitsonga i vaneri va Maswisa lava
tumbuluxeke matsalelo ya Xitsonga va tlhela va va varinganerisi va xona. Buku ya
xisungusungu ya Xitsonga hi 1883 yi thyiwile Buku ya TShikwembo TSinwe na Tisimo
ta Hlengeletano. Matsalelo ya nkarhi wolowo ya kombisa leswaku kun’'wana xitwari xa
(le ndzhaku, xa le henhla/xo pfaleka) [u] a xi yimeriwa hi letere /u/ tanihi le ka ‘buku’,
kasi kun'wana a xi yimeriwa hi letere /o/ tanihi le ka ‘TShikwembo’ na ‘Tisimo’ leswi
nga pfumeleriwiki hi milawu ya matsalelo ya Xitsonga leswaku mpfumawulo wun’we
wu yimeriwa hi maletere yo hambana. Lowu a wu ri nkucetelo wa Xisuthu hikuva
vaneri a va ha ku heta ku tumbuluxa matsalelo ya ririmi leri eMorija, eRisuthu.
Nkucetelo lowu hi wu vona eka matsalelo ya marito yo fana na ‘yimbho' na ‘lwango’

matshan’weni ya ‘yimbhu’ na ‘lwangu’.

Hi 1955 ku vumbiwile Komiti ya Ririmi ra Xitsonga leswaku yi yisa emahlweni ntirho
wo hlayisa no kurisa ririmi leri. Komiti leyi, leyi a yi tirhela ehansi ka Ndzawulo ya
Dyondzo ya Vantima, hi yona yi nga hangalasa tibuku ta Tsonga Terminology and
Orthography (1 na 2) leti a ti ri na swiyenge swimbirhi: xa milawu ya matsalelo na xa

matheme yo ringanerisiwa ya Xitsonga. Milawu yo tala (na maletere man’'wana lama
yimelaka mipfuwamulo) swi cinciwile eka buku leyi. Xikombiso, mpfumawulo wa
xitwari xa le ndzhaku, xa le henhla/ xo pfaleka xa u [u] wu hambanisiwile na
mpfumawulo wa xitwari xa le xikarhindzhaku xa o [0] kumbe [0] ku endlela leswaku
wun’wana na wun'wana wu yimeriwa hi letere ra wona wu ri woxe tanihilaha swi

faneleke hakona eka matsalelo. Hikokwalaho xitwari xa le ndzhaku, xa le henhla/xo

pfaleka xa [u] xi yimeriwa hi letere /u/ ematshan’'weni ya /o/ eka ‘TShikwembo' na
Tisimo’. Hambi ya ri maletere ya /tSh/ kufana na le ka “TShikwembo” na /t8/ eka
‘TSinwe’ lama hamambirhi a ma yimela xitatisi xo kala rito, xa malaka, xa nkhuhlano [tf] ya

cinciwile ivi ya siviwa hi letere /x/ tanihi le ka “Xikwembu xin'we”.

Hi 1977 Komiti ya Ririmi ra Xitsonga leyi boxiweke laha henhla yi thyiwile hi vuntshwa vyi
vuriwa Huvo ya Ririmi ra Xitsonga, leyi yona yi nga hangalasa tsalwa ra Tsonga
Terminology and Orthography No 3 hi 1980. Huvo leyi yi herisiwile hi 1995 loko ku

nghena mfumo lowuntshwa wa xidemokirasi eAfrika-Dzonga.

Kusukela nkarhi wolowo, Xitsonga xi vile rin'wana ra tindzimi ta khumen’we ta ximfumo

ta Afrika-Dzonga. Mfumo wa xidemokirasi wu simekile Huvo yo Angarhela ya Tindzimi ta
Afrika-Dzonga (HATAD), leyi tumbuluxiweke hi ku landza Nawu wa Vumbiwa ra
Riphabuliki ra Afrika-Dzonga (1995) Nawu wa 59 wa 1995: Nawu wa Huvo yo
Angarhela ya Tindzimi ta Afrika-Dzonga, Xiyenge xa 6(5) (a) na (b). Huvo yo
Angarhela ya Tindzimi ta Afrika-Dzonga yi nyikiwile vutihlamuleri byo hluvukisa, ku
hlayisa no sirhelela tindzimi ta ximfumo. Hikokwalaho, HATAD vyi simekile Tihuvo ta
tindzimi ta khumen’we ta ximfumo leti yi nga tlhela yi ti haverisa matimba yo hlayisa
tindzimi leti. Manuku, matimba yo hlayisa ririmi ra Xitsonga hi tlhelo ra matsalelo na
mapeletelo ya havaxeriwile Huvo ya Rixaka ya Ririmi ra Xitsonga (HURIRIXI). Leswi
swi vula leswaku HURIRIXI hi yona yi nga na rito ro hetelela ro veka na ku tiyisisa
milawu ya matsalelo na mapeletelo ya Xitsonga etikweni hinkwaro. Vatsari na
vatirhahiswaririmi _hinkwavo lava tirhisaka ririmi ra Xitsonga va boheka ku landzelela
milawu leyi vekiwaka hi Huvo leyi, leyi swirho swa yona swi hlawuriwaka hi vini va
ririmi. Swirho leswi swa cinciwa endzhaku ka ntlhanu wa malembe man’wana na
man’wana handlekaloko swi lo tlhela swi hlawuriwa hi vuntshwa. Xirho xa yirisiwa ku

tlhelela eka theme ya vunharhu handlekaloko munhu a ri xirho hi xiyimo.

Hi matimba lama HURIRIXI yi nyikiweke wona, yi langutisisa hi vuntshwa milawu leyi se
yi nga kona mayelana na vulavisisi lebyintshwa, kutani yi hlayisa milawu leyi nga

tiya na ku antswisa leyi tsekatsekaka. Hi marito man’wana, HURIRIXI yi akela ehenhla

ka milawu leyi bohiweke hi tihuvo leti nga rhanga. Xikombiso, nawu wa 2.3 eka Tsonga
Terminology and Orthography (1, 2 na 3) lowu herisaka ku tirhisiwa ka letere ra /m/

kambirhi tanihi le ka rito ra ‘mmiri’ leswaku ri peletiwa tanihi ‘miri’, wa ha tiyile na

namuntlha; nawu wa 9.1 (b) wo ringanerisa matsalelo ya maviti, lowu yirisaka ku
tsariwa ka xirhangelaxirhangi xa a-/e- wa ha ri tano na namuntlha, xikombiso: ‘Tshivela
ndzilo.” (kungari *andzilo/*endzilo hilaha swi vurisiwaka xiswona hi vavulavuri va
tindzin’'wana tin’'wana ta Xitsonga); nawu wa 8 lowu nge masivintalo lama vulaka ‘all,
whole’ hi Xinghezi ya fanele ku tsariwa ya ri na mpfumawulo wa xinhompfu wa /n/ eka
peletwana ra vumbirhi na wona wa ha tirhisa xisweswo, xikombiso:

hinkwerhu, kungari *hikwerhu

hinkwavo, kungari *hikwavo.

Kambe yin’'wana ya milawu leyi ya tsekatseka na ku vanga matsalelo yo hambana.
Milawu yo tano yona yi antswisiwile. Xikombiso, nawu wa 4.3 lowu nge “In all
compound words, whatever their constituent elements, a hyphen may be used to
facilitate reading” i nawu lowu tsekatsekaka hikuva rito ra ‘may’ ri vula leswaku mutsari
a ngo tihlawulela leswaku wa xi tsala kumbe a nga xi tsali xiboho. Leswi swi vanga
xiyimo xa nkandzingano laha van’'wana va tsalaka, xk: ‘nhloko-mhaka’ loko van'wana
va tsala ‘nhlokomhaka’; Khombo-muni/Khombomuni; famba-famba/fambafamba. Hi
ku vona ka HURIRIXI, leswi a swi endleriwa ku olovisela vona Valungu loko va
dyondza Xitsonga. Vatsonga hi voxe a va tikeriwi hi ku hlaya ritonkatsano leri nga
hava xiboho. Tlhandlakambirhi, ritonkatsano i rito rin'we leri vuriwaka handle ko
hefemula exikarhi ka rona. Hambi vona Valungu hi voxe va tsala maritonkatsano yo
tala handle ka xiboho, xikombiso: hi Xinghezi va tsale highwayman (kungari *high-
way-man), hillside (kungari *hill-side), hindquarters (*hind-quarters) (Cambridge
University, 2005:604); hi Xibunu va tsale haalbaarheidstudie (kungari * haal-baar-
heid-studie) na halfsteenmuur (kungari *half-steen-muur) (Taalkommissie, 1991:156).
Hikokwalaho, nawu lowu wu cinciwile, manuku xiboho a xa ha laveki eka
maritonkatsano — handle ka laha swi pfumeleriweke, ko fana na le ka mavito ya
swifundzakulu swin’'wana swo fana na N'walungu-Vupeladyambu, na swivongombirhi
swo fana na Makhuvele-Nkuna; na xivulwahava xo fana na ‘ngwenyankelenge-xivutla-
ni-mindzheko’. Nkarhi wun’'wana xiphigo xi vangiwa hi letere leri hlawuriweke ku
yimela mpfumawulo wo karhi kambe ri tikuma ri yimela mipfumawulo yo tlula wun’we.
Xiyimo xo tano xi nga vanga leswaku ku tumbuluxiwa rin’wana letere leri nga ta yimela

mpfumawulo wun’we ntsena. Vuxokoxoko byi le ka ndzimana leyi landzelaka.

Ku engeteriwa ka letere lerintshwa ra /b’/ eka matsalelo ya Xitsonga

Tindzimi ta Xingoni na Xisuthu ti na mpfumawulo wa milomu, wa xibulukelandzeni
lowu yimeriwaka hi letere ra /b/ tanihi le ka marito yo fana na ‘abantu’ na ‘batho’. Hi
matsalelo ya xifonetiki mpfumawulo lowu wu yimeriwa hi mfungho wa [b]. Xitsonga
xona xi hava mpfumawulo lowu. Hikokwalaho, rito ra Xitsonga ro vula ‘abantu’ na
‘batho’ i ‘vanhu’. Mpfumawulo lowu wa /v/ eka Xitsonga i xitatisi xa milomu, xa
nkhuhlano. Tindzimi ta Xingoni na Xisuthu ti hava mpfumawulo lowu, lowu hi matsalelo
ya xifonetiki wu yimeriwaka hi mfungho wa [B]. Hi Xivhenda mpfumawulo lowu wu

yimeriwa hi maletere ya /vh/, tanihi le ka ‘vhathu'.

Ririn’'wana ra Xitsonga leri vuriwaka Xichangana ri tirhisa ngopfu marito ya Xingoni yo
fana na: “baba” ri sukela eka “ubaba”’ (matshan’'weni ya “tatana”); “bonga”
(matshan’weni ya “khensa”) na “bethela” (matshan’weni ya “belela”). Ku katsiwa ka
marito ya muxaka lowu eka Xitsonga swi vangile xiphiqo xa matsalelo hikuva letere ra
/bl eka Xitsonga ri yimela mpfumawulo wa milomu, wa xibulukelahandle lowu
tsariwaka hi mfungho wa xifonetiki wa [b]. Hikokwalaho, loko munhu a hlaya rito “baba”
hi Xitsonga se ro rhukana matshan’weni yo vula “tatana” kasi ra “bonga” hi Xitsonga
a ra ha vuli ku “khensa” kambe se ri vula mpfumawulo lowu endliwaka hi xifuwo xo
fana na homu. Matshalatshala ya endliwile ku antswisa xiyimo lexi, ku tsariwa “bava”
(vona Swiss Mission in S.A., 1974:115 & Cuenod, 1967:16) kambe swi nga ha vuli
yena “tatana” hikuva riendli ra kona ri vula nantswo. Van'wana va cincile va tsala

“vava” kambe riendli ra kona se ri vula leswi vavisaka.

Eka Xighoza, Saul (2013:126) u bumabumela leswaku: “the voiced bilabial implosive
should be written as /b/... as follows: baleka (run).” Matsalelo lama susumetiwaka hi
Saul hi lama ya xifonetiki kasi Xitsonga xi hlawule ku tirhisa mifungho ya alifabete ya
ntolovelo, kungari ya xifonetiki. Baumbach (1974:14) yena u tirhisile mfungho wa /'b/
kambe ku ya hi vulavisisi bya hina a ku na kun’wana handle ka kokwala, laha mfungho
lowu wu tirhisiweke kona, naswona a wu kalangi wu va nawu wa matsalelo ya
Xitsonga. Lexi karhataka ngopfu hileswaku xirhatana lexi rhangelaka letere ra /b/ a xi
kona eka khibodo yo thayipa, masuku mutsari u fanele ku wu hangunuxela kunene
eka mifungho yo hlawuleka ya khomphyutara. Hikokwalaho, sweswi HURIRIXI yi

tiyisisa xiboho xo tirhisa letere ra /b’/ ku yimela xibulukelandzeni lexi hikuva Sitoe

nvn'w (2003:7) se a va xi tekile. Endlelo leri ri fambisana na matsalelo ya mpfumawulo
lowu eka Sitoe (1996) laha marito lama nga na mpfumawulo lowu ya kombisiwaka
swinenenene leswaku ya huma eka Xingoni. Babane na Chauke (2015:438) na vona
va wu tirhisile mfungho lowu eka rito ra “b’eleka (give birth)”. Xirhatana xa /’/ hi lexa
ntolovelo, lexi kumekaka hi ku olova eka khibodo yo thayipa. Cuenod (1967:16) na
yena se a ku ri khale a kombisile leswaku marito yo fana na ‘bava’ na ‘xibochwa’ i
marito ya Xizulu. Masuku, matsalelo ya marito yo fana na *bhisimusi (Swiss Mission
in S.A.1974:115) ya hoxekile hambiloko ya kumeka eka tin'wana ta tidikixinari ta
Xitsonga hi mhaka ya ku hlwela ku pfuxetiwa. Mpfumawulo wa /bh/ wu kumeka
ntsena laha ku nga na ndzhundzuluko wa nhompfuhato na ntiyisiso kumbe

mema, xk: mbhaha, mbhovo.

Eka tindzimi tin'wana mipfumawulo yo karhi a yi kona no va kona, hikwalaho a vyi
tsariwi na ku tsariwa. Xikombiso:

Mpfumawulo wa | wa Xivhenda a wu kona eka tindzimi letin'wana.

Mpfumawulo wa gx wa Xizulu a wu kumeki eka tin'wana tindzimi to fana na Xitsonga,
Xivhenda, Xisuthu.

Mpfumawulo wa v wa Xitsonga tanihi le ka ‘vanhu’ ku hava eka Xizulu.

Hikokwalaho, loko munhu o tsala rito ra Xitsonga ra ‘xinkwa’ a tirhisa letere ra /§/ a
tsala ‘Sinkwa’, hi ta vula leswaku u tirhise matsalelo yo hoxeka hikuva u tsale letere
leri nga riki kona eka maletere lama tirhisiwaka ku tsala ririmi ra Xitsonga. Kambe
loko munhu o tsala rito ra 'tshaba' matshan'weni ya 'chava’, hi ta ku i mapeletelo ya
nga hoxeka hikuva u tirhisile maletere lama nga kona eka Xitsonga kambe u ma
tirhise hindlela yo hoxeka. Matsalelo yo hoxeka ya vangiwa hiloko munhu a
tsala letere/maletere lama nga riki kona eka nxaxamelo wa maletere lama
hlawuriweke na ku pfumeleriwa ku tsala Xitsonga. Mapeletelo yo hoxeka ya
vangiwa hi ku tsala maletere lama pfumeleriweke ku tirhisiwa eka Xitsonga kambe
a ma longoloxa hi ndlela yo hoxeka, kumbe a kayiveta/engetela/vuyelela man'wana
swi nga fanelangi. Vona nxaxamelo wa swikombiso swa matsalelo yo hoxeka na

mapeletelo yo hoxeka laha hansi:

XIFANISO XA 1: Tafula ra 1: Matsalelo na mapeletelo yo hoxeka

Rito ra Xitsonga Matsalelo yo hoxeka | Mapeletelo yo hoxeka

1. n'wana nwana/'nwana ngwana/nwana

2. la (rilaka) la (rilaka) la’ (rilaka)/ 'la (rilaka)

3. lexinene Leshinene le'xinene/l'exinene

4. xikolo Sikolo/shikolo xikoolo/xekolo/xiklolo

5. tliliniki/tliniki Kliliniki/kliniki tlingki/tiniki/tiliniki

6. Muggqivela Mugghivela/ Muqgivela | Mugivela/ Mughivela/Mugivela
7. Sonto Soito Snto/snto/Sonta/Nsota

8. tihlungu Tihlungu tinhlungu/tihlungo

9. mitlango miklangu/miklango mintlangu/mitlangu

10. mab’uthu/b’ava mabuthu/bava mabuthu/mayvuthu/vava/bava
11. bava/bolo bhava/bholo baava/bavaa;bollo/boolo

12. mbhovo/njhiko mhbovo/nhjiko mbovo/njiko

NDZINGANERISO WA RIRIMI

Xana ku ringanerisa ririmi i ku endla yini, naswona hikwalahokayini ririmi ri fanele

ku ringanerisiwa? Ririmi ra Xitsonga ri vumbiwa hi tindzin'wana to hambana to fana na

Xigwamba, Xinkuna, Xichangana, Xihlengwe na Xiluleke. Tindzin'wana leti ta

hambana hi ku vulavula. Xikombiso, van'wana va ri ‘Nda famba’, van'wana va ku
‘Ndza famba’, van'wana va ku ‘Na famba’; van'wana va ku, ‘Yena a a ya kwini hi
minenge?’ loko van'wana va ku ‘Yena a a ya kwihi hi milenge?’ Mavulavulelo lama ya
kucetela na matsalelo hikuva un’wana na un'wana u tsala leswi a vulavurisaka

Xxiswona. Ririmindzinganelo i ririmi leri ringanerisiweke, leri hlanganisaka tindzin'wana

hinkwato; i ririmi leri tsariweke no va ri fana hi mikarhi hinkwayo. Ririmi ri nyikiwa

nhlamuselo yo va ririmi leri ringanerisiweke loko ri ri na milawu ya ntivoririmi,

mapeletelo na matsalelo kun'we na swihlamuselamarito/tidikixinari na theminoloji ku

fikelela swilaveko leswi endliwaka eka ririmi rolero. Hikokwalaho, hina Vatsonga hi

twanane ku tsala xitwananisi xa ‘ndza’, rivutisi ra ‘kwihi’ na leswaku vunyingi bya
‘nenge’ i ‘milenge’. Nkuna (2013) u seketela matsalelo lamanene ya mavitampfelelo ya
ntlawa wa 4. Xin'wana xikombiso xa ndzinganeriso hi lexi: “ku ja” hi Xichangana; “ku

dla” hi Xihlanganu, na “ku dya” hi Xihlavi, laha tindzin’'wana hinkwato ti tirhisaka “ku

dya” eku tsaleni.

Nkarhi wun’'wana ndzinganeriso wu laveka eka switwari. Komiti ya Xithekiniki
ya Ndzinganeriso ya HURIRIXI yi lavisisile mhaka ya nkalandzinganano eka xitwari
xa makumu kumbe xiheteleri eka ximbirhi xa marito yo fana na ntlango/
ntlangu; bako/baku; xifake/xifaki; xikunwana/xikunwani ku lavisisa leswaku lexi nga
xona hi xihi. Mabaso (2017) u nyika rivoningo mayelana na maringaniselo ya swona.
Leswi swi komba leswaku milawu a yo cincacinciwa ntsena; ku cinca swi fanele swi
leteriwa hi vulavisisi lebyi tiyeke na ku xiyaxiya leswaku ku cinca ku fuwisa ririmi,
kungari ku ri hahlula. Leswi ririmi ri tshamaka ri ri karhi ri cinca no ndlandlamuka,
ri fanele ku hluvukisiwa ku fikelela swilaveko hinkwaswo swa nkarhi wolowo swa vini

va rona.

Marito na matheme na swona swa ringanerisiwa ku endlela leswaku ku tirhisiwa
Xitsonga xo hlantsweka matshan’weni ya marito ya tindzimi timbe. Xikombiso, a swi
amukeleki leswaku munhu a vulavula hi ‘ku badala’ na ‘swirubi’ matshan’weni ya ‘ku

hakela’® na  ‘mindzhumbi’.

Eka ntirho lowu, HURIRIXI yi tekela enhlokweni leswaku rintiho rin'we a ri nusi hone.
Hikokwalaho, yi tirhisana na hinkwavo lava nga na xiave, kukotisa Tikomiti ta Ririmi
ta Swifundzakulu; Yuniti ya Rixaka ya Tidikixinari ta Xitsonga; vatsakeri eka
miganga ya vavulavuri va ririmi; Tindzawulo ta Vutshila na Mfuwo eka mfumo wa
rixaka na le ka swifundzakulu, Tindzawulo ta Dyondzo na ta Vuhlanganisi.
Hikokwalaho tsalwa ro hetelela ra milawu ya ririmi ra Xitsonga ri ta va ri ri ntshovelo
wa mbulavurisano wa hina vini va ririmi hinkwerhu. Ku avana ka hina swi dlaya ririmi
kasi loko hi va nyandza yin'we, ririmi ri ta kula. Laha Afrika-Dzonga ririmi ra Xitsonga
hi rona ri hlawuriweke ku va ririmi ra ndzinganelo leri faneleke ku tirhisiwa ximfumo hi
rixaka ra Vatsonga leri katsaka tindzin'wana ta Xihlavi, Xinkuna, Xihlanganu,
Xihlengwe na Xichangana hikwalaho ka vuxaka bya tona bya ngati na Xitsonga.
Ririmi ra Xitsonga ri fuwile swinene hikuva marito hinkwawo lama humaka eka
tindzin'wana (kambe ya nga ri ya tindzimi timbe lama yirisiwaka hi HURIRIXI,
kufana na 'mugwaqo’: [Xzl], 'mavidla: [Xst] na 'miyombva": [Xvh]) ya amukeleka
ku va ya tirhisiwa eka ririmi leri ra ndzinganelo.

Komiti ya Xithekiniki ya Ndzinganeriso yi tirhana na timhaka leti landzelaka:
e Milawu ya mapeletelo (spelling)
e Milawu ya matsalelo (orthography)

e Malongoloxelo ya leswi tsariweke (milawu ya mapeletelo mayelana na mavito
ya tindhawu, swivongo, mavito ya switarata, mavito ya tin'hweti, mavito ya
masiku, mavito ya swihlawulekisi swa ntivamisava, sweswosweswo)

e Milawu ya mahikahatelo (punctuation)
e Milongoloko ya marito lawa ya talaka ku peletiwa hi ku hoxeka

e Milongoloko ya marito lawa ya talaka ku hlanganisiwa na ku hambanisiwa
hi xihoxo

e Milawu ya mikomiso (shortened forms)

o Milongoloko ya swikomiso (abbreviations) na mavulwankatso (acronyms)
e Mifungho ya vuhleri

e Mavito ya mihlovo

Marito ya Xinghezi laha ya tirhisiwe ku seketela matheme lamantshwa ya Xitsonga
tanihiloko man’wana ya nga si toloveleka. Tinhlokomhaka leti hinkwato ti lavisisiwile, ti
kaneriwa, ti kambisisiwa hi Komiti ya Xithekiniki ya Ndzinganeriso, no tlhela ti
tiyisisiwa hi HURIRIXI. Lowu i ntirho lowu nga ta ya emahlweni na le ka mikarhi leyi

taka ku komba makulelancinco ya ririmi ra Xitsonga.

Vatsonga va ri ‘tihlo a ri tihuhuti’. Hikokwalaho, HATAD vyi ta tsaka ku amukela

swikhenso, swisolo na swibumabumelo swo huma eka n’wina vatirhisi va milawu leyi.

Swibumabumelo swi fanele swi kongomisiwa eka kherefu leyi nga laha hansi:

Mufambisinkulu
PanSALB
Private Bag X08
ARCADIA

0007

Khanimambo!

Phrf Ximbani Eric Mabaso

(Mutshamaxitulu)

SWIKHENSO

Hina va Huvo ya Rixaka ya Ririmi ra Xitsonga (HURIRIXI) — Xitsonga National
Language Body (XNLB) — hi ba mandla hi vuyelela eka:

1. Muwundli na musirheleli wa ririmi ra hina — Huvo yo Angarhela ya Tindzimi
ta Afrika-Dzonga (HATAD) — ku va u vile na mavonelakule yo hi rhuma ku

pfuxeta milawu ya ririmi ro ringanerisiwa ra Xitsonga.

2. N'wina vabi-va-piki na vahlakuleri: swidyondzeki, vadyondzisi va swikolo,
vatsundzuxi va kharikhulamu, na Ngula ya Xitsonga a mi rhumisangi; vatsari,
vahleri, vahundzuluxeri, vatoloki na vakandziyisi va matsalwa a mi tile hi xiviri;
tinsini, van’'wamabindzu na van’wana vayimeri va vatirhisi va ririmi ra Xitsonga

mi te k'ambelwa i ku tsonwa. A hi mi siyi na n'wina mi nga tsandzeka ku ta

kambe miehleketo na mavonelo mi paluxile hi tigingho, timeyili na mapapila.

3. Vakulukumba lava nga tokota swinene hi ririmi ra Xitsonga, ku nga Tatana
Isaac Saki Shabangu na Dokodela Madala Crous Hlungwani lava tirheke

hi nkhinkhi ku basisa tsalwa leri ra milawu ya 2019.

4. Swirho swa Huvo leyi simekeke milawu ya 2008, leyi hundzukeke phuphu
leyi ku akeriweke ehenhla ka yona: Tatana XE Mabaso (Mutshamaxitulu),
Tatana MR Masinge (Museketelamutshamaxitulu), Manana NC Shilote,
Manana RL Machaba, Manana FJ Manugu, Manana PN Mbatsane, Tatana MD
Mathebula, Tatana MR Hlongwane, Tatana F Rikhotso, Dokodela LB
Mtimkhulu, Tatana HT Mashele (Xirho hi xiyimo) na Tatana JD Baloyi

(Matsalana).

5. Swirho swa Huvo eka nkarhi lowu wo pfuxeta milawu leyi
Phrf Ximbani Eric Mabaso (Mutshamaxitulu)
Ttn Mkomati John Mongwe (Museketelamutshamaxitulu)

Dkd Paul Hendry Nkuna

Dkd Mandla Mulozwi Mathebula

Ttn Makese Rodgers Hlongwane

Dkd Mzilikazi Freddie Rikhotso

Dkd Hlengiwe Thomas Mashele (Xirho hi xiyimo)

Ttn Magezi Samuel Mabunda (Matsalana)

MIKOMISO NA MIFUNGHO LEYI TIRHISIWEKE

Swikomiso

Dkd = Dokodela

hlsw = hileswaku

km = (ti)kilomitara
Mtshx = Mutshamaxitulu
nvn'w = navan'wana
Phrf = Phurofesa
SWsw = SWesSwosweswo
Ttn = Tatana

xk = xikombiso

Mavulwankatso (swikombiso)
HATAD = Huvo yo Angarhela ya Tindzimi ta Afrika-Dzonga
HURIRIXI = Huvo ya Rixaka ya Ririmi ra Xitsonga

Mikhwanyano (swikombiso)

leyi =leyiyi

yo =yaku
Mifungho

> = swi hundzuka
< = swi huma eka

= swi hoxekile; a swi landzeleli vuvulavuri

& =na
+ = hlangana na
/ = kumbe

- = nkayivelo wa xirhangi/xilandzi

= = swi vula/ swi fana na/ swi ringana na

XIYENGE XA 1: NKATSAKANYO WA MILAWU

Xikongomelo xa xiyenge lexi i ku aneka hi ku komisa leswi milawu leyi yi langutaneke
na swona. Vuxokoxoko byi le ka Xiyenge xa 2. Vuxokoxoko byo dzika lebyi leteleke
swin’wana swa swiboho leswi tekiweke hi HURIRIXI byi kumeka eka swihlovo leswi

Xxaxametiweke emakumu ka buku leyi.

1.1 Switwari

1.1.1 Xitsonga xi tsariwa hi ku tirhisa switwari swa ntlhanu ntsena. Rito leri ri nga na
peletwana rin’we ri tsariwa ri va na xitwari xin’'we ntsena (handle ka maencisi na

mahlamari yo karhi).

1.1.2 Hakanyingi marito lama ya nga na mapeletwana yo tlula rin’'we eka Xitsonga ya
na ku koka eka xitwari xa peletwana leri ri rhangelaka lero hetelela. Switwari
leswo tano na swona swi tsariwa tanihi xitwari xin’'we ntsena. Hambiswiritano,
laha ku faneleke ku kombisiwa ku kokiwa ka xitwari, tanihi le ka maencisi na
mahlawuri yo karhi, swi tsariwa hi ku vuyelela xitwari xa kona, xi tsariwa
kambirhi.

1.1.3 Xikalo xa rito i ku tlakuka na ku ya ehansi ka rito ra munhu loko a vulavula.

Hambileswi xikalo xa rito xi vangaka ku hambana ko karhi eka
nhlamuselo na matirhiselo ya rito, xikalo a xi funghiwi eka matsalelo ya
siku na siku hikuva hakanyingi nhlamuselo ya marito yi va erivaleni
hikwalaho ka matirhiselo ya marito ya kona eswivulweni na le ka
mivangu yo karhi ya mbulavulo. Xikalo xi kombisiwa ntsena eka matsalwa
ya xithekiniki yo fana na swihlamuselamarito na swibukwana swa vuvulavuri
swo dyondzisa lava va nga riki vavulavuri va Xitsonga. | swa nkoka
leswaku mifungho leyi ya xikalo vyi tirhisiwa ntsena laha swi bohaka
hikwalaho ko lava ku fikelela xikongomelo X0 karhi.
Tlhandlakambirhi, ku tirhisiwa mifungho mimbirhi ntsena, wa xikalo xa le
henhla (") na wa xikalo xa le hansi () tanihi le ka hola (mali) na hdla

(vuvabyi). Hakanyingi xikalo xa le hansi a xi funghiwi, tanihi le ka ‘homu’.



1.2

1.21

1.2.2

1.23

1.25

1.2.6

1.2.7

1.2.8

1.29

Switatisi

Xitatisi xa xinhompfu, xa lakalaka xi tsariwa xi va /n’/.

Moyahato wu kombisiwa hi letere ra /h/ endzhaku ka letere leri moyahatiwaka.
Nomuhato wu kombisiwa hi letere ra /w/ endzhaku ka letere leri moyahatiwaka.
Ndzakahato wona wu kombisiwa hi letere ra /y/ endzhaku ka letere leri
lakahatiwaka.

Xitatisi xo kala rito, xa le mahlweni ka malaka, xa nkhuhlano,
xi tsariwa xi va /x/, loko lexa rito xona xi tsariwa xi va /xj/.

Xitatisi xo kala rito, xa le mahlweni ka malaka, xa ntsetelo,

xi tsariwa xi va /c/, kasi lexa rito xona xi tsariwa xi va /j/.

Switatisi swa nkhuhlano swa [s] na [z] loko swi ri swa milomu na loko swi
nomuhatiwa swi tsariwa swi va /sw/ na /zw/, hi ku landzelelana.
Swibulukelandzeni swa alivhiyola swi kumeka eka marito yangarimangani yo
lombiwa. Ku tirhisiwa /qg/, /qh/, /gqg/ na /gqw/ ntsena.

Xitatisi xo kala rito, xa xitatlhelo, xa nkhuhlano, xi tsariwa xi va /hl/ loko xa rito
xi va /dl/.

1.2.10 Xitatisi xa milomu, xa xibulukelandzeni xa /b/ kusukela sweswi xi ta hamba xi

1.3

1.31

1.3.2

tsariwa xi ri na xirhatana xi va /b’/ eka malombiwa yo fana na b’ava (tatana),

xib’ochwa (mubohiwa), b’uthu, b’andhla.

Maavelo ya marito

Rihlanganisi ri tsariwa ri va rito rin’'we. Xikombiso: Yinhla a nga yangi exikolweni

hikokwalaho ka mukhuhlwana.

Swiaki swa ni/na swi tiyimela swi ri swoxe loko swi tirha tanihi mahlanganisi

kambe loko swi tirha tanihi maengeteri, swi fanele ku khomana na nsinya wa

riengeteri. Xikombiso:

(@)  Tiyani u dyondzisa vana ku rhunga exikolweni ni/na ku va yimbelerisa
ekhwayereni.

(b)  Vayimbelela nimadyambu/namadyambu ntsena.



1.3.3

1.34

1.3.6

1.3.7

Swiaki swa i- na hi- swa riyimelariendli swi tsariwa swi hambana na
nsinya/tshaku ra riyimelariendli ra kona. Xikombiso: Magayisa i mutsari. Hi

yena nghwazi ya vatlhokovetseri va Vatsonga.

Swirhangi hinkwaswo swa mitlawa ya maviti (handle ka xirhangi xa ntlawa wa
15 ku-) swi tsariwa swi khomana na nsinya wa riviti. Ku tirhisiwa xilandzi xa
-elo/-ele ku komba matshamelo ya swilo. Xirhangi xa N’'wa- xo komba vuxaka
na vumunhuhati xi tsariwa xi khomana na maviti lama xi tirhisiwaka eka wona.
Loko xirhangi xa N’wa- xi tirhisiwa ku komba vuxaka, xi fanele xi tsariwa hi
letere lerikulu xikan’we na letere lero rhanga ra rivitavito ra kona. Loko xirhangi
xa N’wa- xi tirhisiwa ku vula xiharhi xo karhi lexi xi nyikiweke swihlawulekisi swa
munhu, xi fanele xi tsariwa hi letere lerikulu hambiloko xi tirhisiwa
emasungulweni kumbe exikarhi ka xivulwa. Xikombiso: N'waRisimati (munhu);

N’'wandlopfu (ximunhuhatwa xa ntsheketo).

Vundhawu bya maviti byi kombisiwa hi ku tirhisa xirhangi xa e- na xilandzi xa

-ini leswi swi nembeletiwaka swi khomana na nsinya wa riviti ra kona. Xirhangi
xa vundhawu xa ka- xona xi khomanisiwa na rito, ntsena loko rito ra kona ri ri
vito ra ndhawu. Loko vito ra kona ri ri xivongo kumbe ri vula laha munhu wo
karhi a tshamaka kona, xirhangi xa ka- xi tsariwa xi nga khomani na rona.

Xikombiso: eMariveni (nhdhawu); eka Mariveni (xivongo).

Xirhangi xa rifuwi xi tsariwa xi khomana na nsinya wa xona eka marito lama nga
tiyimelaka tanihi maviti kasi xi hambanisiwa na nsinya/tshaku ra kona loko rifuwi

tsema ndleve”. Vayeni va tolo hi va tsundzuxile ku longa timbuva.

Masivakomba ya tsariwa ya hambanisiwa na maviti lama ya ma bumabumelaka
kun’'we na rihlawuri leri heleleke. Kambe loko ya komisiwile ya hlangana na
xitwananisi xa rihlawuri, ya fanele ya khomana na xona.

(a)  Ribye leri i rikulu.

(b) Ribye leri ri kulu.

(c) Ribye lerikulu.



1.3.8 Marito (kumbe swiaki) yo tshikelela yo fana na xana, ke, na, ka, man na phela
ya fanele ya tsariwa ya hambanisiwa na marito lama ya tirhaka na wona. Kambe
swiaki swo tshikelela swa -vo/-vu swona swi fanele swi tsariwa swi khomana

na rito leri swi tirhaka na rona. Wa ndzi twa xana/na? Teka ke! Suka man!

1.3.9 Xiaki xa riengeteri xo komba nhlayo xa ka- (kangani?) xi fanele xi tsariwa xi
khomana na rito leri xi tirhisiwaka na rona. Swikombiso: kangani, kamune,

kan’'we.

1.3.10 Marito yo vuyeleriwa na maritonkatsano ya fanele ya tsariwa ya va rito rin'we
handle ko tirhisa xiboho exikarhi ka swiphemu swa rito ra kona. Xikombiso:

fambafamba, nhlokomhaka.

1.3.11 Maencisi na mahlamari ya fanele ya tsariwa ya hambanisiwa na maendli lama
ya tirhisiwaka na wona. Xikombiso:
(a) Ndzi ambale hembe yo basa paa!

(b) Sasi u huwelerile a ku yoo!

1.3.12 Ku tirhisiwa swifananisi leswi landzelaka:
wongeti, wonge, onge, swange, tanihi, ungaku, ingaku, ingi, ingiti. Marito lama

landzelaka a ya amukeriwi tanihi swifananisi: inge, ingari.

1.3.13 Malombiwa (tafula, xisibi), mavito ya tindhawu na mavito lama ya tolovelekeke
ya tsariwa hindlela leyi ya twarisiwaka hayona hi Xitsonga. Xikombiso: Nasipoti
(Nelspruit), Pitori (Pretoria), Joni (Johannesburg).

1.3.14 Man’wana ya mavito ya tindhawu, tanihi ya matiko, miganga, madoroba na
madorobakulu xikan’we na ya tindzimi, lama nga riki na mavulelo ya wona ya
Xitsonga ya tundziwa kunene. Xikombiso: Madagascar (tiko), Sekgopo

(muganga), Mokopane (doroba), Durban (dorobakulu).



1.4

1.4.1

1.4.2

1.5

1.5.1

Mahikahatelo

Xiboho xi tirhisiwa laha xi vangaka ku hambana ka nhlamuselo; exikarhi ka
maritonkatsano ya matiko na swifundzakulu, xk: Afrika-Dzonga, Kapa-
N’'walungu; ku komba mpfhuka, xk: 20-50 km; xi hambanisa nsinya wa riendli
na swilandzi -ka, -ke, -vu, xk: Ndzi nyike-ka, Famba-ke, Yimbelela-vu; ku
komba swiaki swa marito, xk: {xi-} i xirhangi xa ntlawa wa 7; exikarhi ka
swivongonyingi, Mthembi-Mahanyele; eka swivulwahava leswi paluxaka
miehleketo yin’'we, xk: VaTomasi-makholwa-hi-ku-vona; na laha rito ri

tsemekaka (kona) exikarhi ka mapeletwana, xk: xi-ma-nga; na le makumu ka

peletwana leri tsemiweke emakumu ka ntila, xk:

Misava a yi nga ri na xivumbeko kambe munyama a wu fune-

ngeta xibakabaka.

Xihlamalo xi tsariwa endzhaku ka hlayelo ra ndzeriso; endzhaku ka riencisi loko
ri yima ri ri roxe kumbe loko ri ri emakumu ka xivulwa. Xikombiso: Tekoo!, Dzwi!

Swi lo na vona maphorisa, swigevenga swo bamfee!

Maletere lamakulu ya tirhisiwa ekusunguleni ka mavitavito, xk: Gezani,
Muggivela, Nyenyanyana; eka (maletere yo sungula ya) swiyimo (titles) swa
vanhu loko swi landzeriwa hi (ma)vito kumbe/na xivongo, xk:
Tatana Mavhavaza; Mufundhisi Kwetsimani Tlhomandloti; eka mavito ya
tinxaka ta vanhu, xk: Muvhenda, Mazulu, Vacopi; emasungulweni ya
xivulwa na le masungulweni ya mavito ya vuakatiko, xk: Ku kurisa Xitsonga

i ntirho wa hina Maafrika-Dzonga hinkwerhu.

Vulongoloxamarito

Xitwananisi xa nhlokomhaka na xa xiendliwa swi lawuriwa hi xirhangi xa riviti
leri twananisiwaka. Xitwananisi lexi yimelaka nhlokomhaka (kumbe xiendliwa)
ya mavito ya mitlawa yo hambana xi va swi/swa. Xikombiso:

(@)  Ximanga na kondlo a swi vonani.

(b)  Nghala na yingwe swa chavisa.



1.5.2 Xipfunetariendli xa se xi komba tlhelo ra mpfumelo kasi xa si xi komba tlhelo ra

1.6

nandzulo, xk:

(a)
(b)

Se ndza famba, mi sala kahle.

A ndzi nga si dya loko manana a vuya.

Mikomiso

1.6.1

1.6.2

Xiyenge lexi xa milawu xi lawula nkomisotsongo ntsena, hileswaku
swikomiso (swa rikhwanyano, rivulwankatso, rikomiso,
rivulwampfilungano) na mavulwankatso (ya swirhangelarito na ya
mapeletwana)

— vona Xitandzhaku xa 1.

Mavumbelo ya swikomiso na mavulwankatso

Rikhwanyano: ri tsariwa hi ku komisa, ri va na mapeletwana lama

vuriwaka hi ku hetiseka. Ri na tinxaka tinharhu:

(i) Rikhwarhanga: Ri vumbiwa hi ku susa peletwana kumbe
xiphemu xa peletwana ro rhanga, xk: Rhandzu < Rirhandzu;
mfana < mufana.

(i) Rikhwakarhi: Ri vumbiwa hi ku susa xiphemu xa le xikarhi ka
(ma)rito, xk: hikwalaho < hikonakwalaho; yeloye < yenaloye.

(iii) Rikhwandzhaku: Ri vumbiwa hi ku susa xiphemu xa le makumu
ka rito, xk: hinkwavo < hinkwavona; khensan < khensani.
Rikomiso/Xikomiso: ri tsariwa hi maletere lama nga riki mapeletwana. Ri

vumbiwa hindlela leyi:

(i) Ku susiwa switwari hinkwaswo eka rito leri komisiwaka,
kutani ku tsariwa switatisi swo rhanga swa nhlayo leyi endlaka
leswaku xikomiso xa kona xi hambana na swin’'wana swikomiso,
xk: rv (riviti), rvtv (rivitavito), rvtsl (rivitaswilo), rvtsn
(rivitaswianakanyiwa).

(i) Xitwari xi tirhisiwa ku vumba xikomiso ntsena loko rito ra kona ri
sungula hi xitwari, na loko letere ro rhanga eka xiphemu xa

vumbirhi kumbe xa vunharhu xa ritonkatsano ri ri xitwari, xk:



(c)

(ci)

MLfm = Munghana Lonene frequency modulation; AD = Afrika-
Dzonga; MtsA = Matsalana-Angarhela

(i) hi ku katsa (ma)letere na (ti)nomboro, xk:
2hata = mbirhihata, 8vana = nhunguvana

(iv)  hiku katsa (tijnomboro na (mi)fungho, xk:
8va& = nhunguvana

Rivulwankatso: ri vumbiwa hi maletere kumbe mapeletwana yo huma

eka marito yo hambana lama vulekaka tanihi rito rintshwa.

(i) Ku nga tekiwa letere rin’'we-rin’'we lero rhanga eka marito yo
tlula rin'we, ku vumbiwa hi wona rito rintshwa leri vulekaka tanihi
rito rin'we, xk:

HATAD (Huvo yo Angarhela ya Tindzimi ta Afrika-Dzonga)

(ii) Ku nga tekiwa peletwana rin’'werin’'we lero rhanga eka marito yo
tlula rin’'we, ku vumbiwa hi wona rito rintshwa leri vulekaka tanihi
rito rin'we, xk:

HURIRIXI (Huvo ya Rixaka ya Ririmi ra Xitsonga)
XIYA: Switwananisi a swi hlayeriwi tanihi marito, hikokwalaho a
swi tirhisiwi ku vumba xikomiso.

Rivulwampfilungano: ri katsa xiphemu lexi peletiwaka na lexi xi vuriwaka

hi ku hetiseka, hi tindlela leti landzelaka:

Tvet = Technical and Vocational Education and Training;

DHET = Department of Higher Education and Training



XIYENGE XA 2: MILAWU HI VUXOKOXOKO

2.1 Chati ya switwari

Chati leyi nga laha hansi yi komba matlakukelo ya ririmi endzeni ka baku ra
nomu loko ku twarisiwa switwari. Ndhawu ya matwariselo yi kombisiwile hi hiko.
Switwari swa [e], [€], [0] na [0] i switwari swa le xikarhi. Miseve yi komba
ntlakuko wa switwari swa [€], na [0] swi hundzuka [e] na [0] loko swi landziwa hi

peletwana leri nga na [i] kumbe [u].

XIFANISO XA 2: Chati ya switwari

Henhla

1 8

i[i] ufu]
2 7

¢[c] I olo]

. Ndzhaku
Mahlweni

3 6

c[c] \ @ o)
4 g 5

ala] Hansi

2.1.1 Switwari hi swoxe

Switwari leswi faneleke ku tirhisiwa eka ririmi ra Xitsonga swo va ntlhanu

ntsena, ku nga leswi swa a, e, i, o na u.



Leswi landzelaka i swikombiso swa switwari, xosungula, Kku
kombisa matsalelo ya swona hi Xitsonga; xavumbirhi, ku kombisa
matsalelo ya swona hi xifonetiki; xavunharhu, tinhlamuselo ta swona ta
xifonetiki; kasi xo hetelela, tindhawu leti swi kumekaka kumbe ku
tirhisiwa eka tona emaritweni.

a [a] : xitwari xa le ndzhaku/hansi xo pfuleka,
kufana na le ka aka [aka]

e [e] : xitwari xa le xikarhimahlweni xo pfulekahafu,
kufana na le ka veka [Bekal

e [e] : xitwari xa le xikarhimahlweni xo pfalekahafu,
kufana na le ka vekisa [Bekisa]

i [i] : xitwari xa le mahlweni, xa le henhla / xo pfaleka,
kufana na le ka kwihj [kwihi]

o [0] : xitwari xa le xikarhindzhaku xo pfulekahafu,
kufana na le ka nhloko [ntoko]

o [o] : xitwari xa le xikarhindzhaku xo pfalekahafu
kufana na le ka hosi [hosi]

u [u] : xitwari xa le ndzhaku, xa le henhla / xo pfaleka,

kufana na le ka huku [huku]

Xikombiso xo sungula laha henhla, xi kombisa leswaku xitwari xa [a],
lexi twarisiwaka hi ku pfuriwa ka baku ra nomu hi le ndzhaku, xi yimeriwa
hi letere ra a hi matsalelo ya masiku hinkwawo, naswona xi nga
tirhisiwa endzhaku kumbe emahlweni ka switatisi swo fana na k [k] kufana na
le ka rito ra aka [aka].

Eka xikombiso xa vumbirhi, ku kombisiwa leswaku xitwari xa [g], lexi nga
xitwari xa le mahlweni xo pfulekahafu, xi yimeriwa hi letere ra e hi matsalelo
ya masiku hinkwawo, naswona xi nga tirhisiwa endzhaku kumbe emahlweni
ka switatisi swo fana na v [g] na | [I] kufana na le ka rito ra vele [elg] (xirho xa
waxisati xo mamisa hi xona).

Eka xikombiso xa vunharhu, ku kombisiwa leswaku xitwari xa [e], lexi nga
xitwari xa le mahlweni xo pfalekahafu, xi yimeriwa hi letere ra e hi matsalelo ya
masiku hinkwawo, naswona xi nga tirhisiwa endzhaku kumbe emahlweni
ka switatisi swo fana na m [m] na r [r] kufana na le ka rito ra miri [miri].



Eka xikombiso xa vumune, ku kombisiwa leswaku xitwari [i], lexi nga xitwari
xo pfaleka xa le mahlweni, xi yimeriwa hi letere ra i hi matsalelo ya
masiku hinkwawo, naswona xi nga tirhisiwa endzhaku kumbe emahlweni ka
switatisi swo fana na kw [kw] na h [h] kufana na le ka rito ra kwihi [kwihi].

Eka xikombiso xa vuntlhanu, ku kombisiwa leswaku xitwari xa [0], lexi
nga xitwari xo pfulekahafu xa le xikarhindzhaku, xi yimeriwa hi letere ra o
hi matsalelo ya masiku hinkwawo, naswona xi nga tirhisiwa endzhaku
kumbe emahlweni ka switatisi swo fana na nhl [n{] na k [k] kufana na le ka
rito ra nhloko [ntoko] (xirho xa miri).

Eka xikombiso xa vutsevu, ku kombisiwa leswaku xitwari xa o [0] lexi nga xitwari
xo pfalekahafu, xa le xikarhindzhaku, xi yimeriwa hi letere ra o hi matsalelo ya
masiku hinkwawo, naswona xi nga tirhisiwa endzhaku kumbe emahlweni ka
switatisi swo fana na ny ["] na x [[] eka nyoxi [ po [i].

Eka xikombiso xo hetelela, ku kombisiwa leswaku xitwari xa [u], lexi
nga xitwari xa le ndzhaku xo pfaleka, xi yimeriwa hi letere ra u hi
matsalelo ya masiku hinkwawo, naswona xi nga tirhisiwa endzhaku kumbe
emahlweni ka switatisi swo fana na h [h] na k [k] kufana na le ka rito ra

huku [huku].

2.1.2 Ku leha ka switwari

Ku leha ka switwari ku kombisiwa hi ku vuyeleriwa kumbe ku tsariwa kambirhi
ntsena ka xitwari xa le makumu eka masivakomba, maencisi
na mahlamari man’'wana. Lemukani leswaku eka masivakomba ku leha
kumbe ku kokiwa loku ka switwari a ku vangi ku hambana kumbe ku
cinca ka nhlamuselo ya rito handle ko kombisa ntsena ku hambana ka
mpfhuka kumbe nkarhi exikarhi ka xivulavuri na muyingiseri eka nchumu
lowu wu kombeteriwaka, kufana na le ka swikombiso leswi landzelaka:

(@) lexiya (hlsw, lexi nga ekulenyana na muvulavuri na muyingiseri)
lexiyaa (hlsw, lexi nga ekule swinene kusuka eka muvulavuri na
muyingiseri).

(b) lavaya (hlsw, lava nga ekulenyana na muvulavuri na muyingiseri)
lavayaa (hlsw, lava nga ekule swinene kusuka eka muvulavuri na
muyingiseri).

Kambe lemukani leswaku eka maencisi na mahlamari, ku leha kumbe
ku kokiwa loku ka switwari ku nga tisa ku cinca eka nhlamuselo ya riencisi
kumbe rihlamari ra kona. Xikombiso, loko xitwari xa makumu u eka riencisi ra
bvu! (ku bvuleka), xi vuyeleriwa, ku tumbuluka riencisi rintshwa ra bvuu!
(ku wvutla). Niloko xitwari xa makumu xa o, xa riencisi ra yo, (ku
hlamala), xi vuyeleriwa, ku tumbuluka riencisi rintshwa ra yoo, leri vulaka
xirilo xa loyi a nga ekhombyeni.

Swin’'wana swikombiso hi leswi:

(c) du! (ku wa ka nchumu wo karhi)

duu! (ku miyela)

(d)  go! (ku khokhosa enhlokweni)

goo! (ku heleriwa hi matimba)

Loko xitwari xi vumba peletwana hi xoxe, xi tsariwa tano (swin’'we) handle ko
hambanisiwa na maletere kumbe mapeletwana laman’wana, xikombiso:

ekaya, ealitareni, tiinki, tiakeni.

Xikalo xa rito

Xikalo xa rito xi kumeka eka peletwana rin’'wana na rin’'wana ra rito. Ku na
tinxaka timbirhi letikulu ta xikalo xa rito, ku nga xikalohansi (*) na xikalohenhla

("). Mfungho wa xikalo wu vekeriwa ehenhla ka xitwari xa peletwana.

Marito ya Xitsonga ya vumbiwa hi ku hlanganisa switatisi na switwari ku
vumba mapeletwana, kufana na le ka peletwana ra dya leri vumbiweke hi
xitatisi xa dy na xitwari xa a. Rito leri ra
dya, “ku dya”, ri vumbiwile hi peletwana rin’'we kasi man’wana marito ya na
mapeletwana mambirhi (xk: mu-nhu), kumbe manharhu (xk: xi-ha-rhi),
kumbe mune na kutlula (xk: fa-mbi-sa-na, fa-mbi-sa-ne-ri-wa). Xikalo xa
masungulo xa nsinya wa riendli xi kumiwa hi ku rhangisa xirhangi xa
ntlawa wa 15 xa {ku-}, xk: ki 6ma; ku oxa. Xikalo xa rito xa cinca ku

ya hi mbangu wa matirhiselo ya rito exivulweni. Xikombiso:

(a) Swiambalo swi ta 6ma edyambyini.
(b) Kokwana u 6xa nyama.

Mifungho yin’'wana leyi tirhisiwaka ku fungha xikalo xa rito eka Xitsonga i ya [S]
na [H] leyi yimelaka xikalohansi na xikalohenhla hi nandzelelano wolowo tanihi

le ka swikombiso leswi landzelaka:

(c) ku oma [SHH]
(d) ku oxa [SSS].

Lemukani leswaku mikarhi yin'wana mapeletwana man’wana ya vumbiwa hi
xitwari ya ri hava xitatisi. Hambiloko mapeletwana ya kona ya vumbiwa hi
xitwari xi ri xoxe, xitwari xolexo xa ha tsariwa xi khomanisiwa na mipfumawulo
kumbe mapeletwana laman’wana handle ko hambanisiwa na wona kufana na
le ka swikombiso leswi: e-kaya > ekaya, e-a-litareni > ealitareni, ti-i-nki > tiinki,

ti-a-keni > tiakeni.

Xikalo xa rito a xi fanelangi ku funghiwa eka matsalelo ya siku na siku hikuva,
hakanyingi, nhlamuselo ya marito yi kota ku humela erivaleni loko marito ya
kona ya tirhisiwile exivulweni na le ka mivangu yo karhi ya mbulavulo. Vona

swikombiso leswi swi landzelaka:

(e)  Masiku lawa vanhu a va ha bohi nala loko va feriwile.

(f) Nala wa mina i wanuna loyi wo ndzi tlumbisa hi movha.

Swa tikomba hi matirhiselo leswaku nala eka xivulwa xa (e) swi vula nzilo kasi
eka xivulwa xa (f) swi vula nchumu kumbe munhu loyi xivulavuri xi nga

twananiki na yena.
Hambiswiritano, xikalo xi tsariwa eka matsalwa ya xithekiniki yo fana

na swihlamuselamarito na swibukwana swa vuvulavuri

swo dyondzisa (ngopfungopfu) lava va nga riki vavulavuri va Xitsonga.

2.2

Leswi swi endliwa hi ku tirhisa mifungho mimbirhi ntsena, wa xikalohansi (')

na wa xikalohenhla (), tanihi le ka swikombiso leswi swi landzelaka:

(g9) nala (wa ku zila).

(h) nala (loyi/lexi u nga twananiki na xona).

Hakanyingi swa amukeleka ku fungha thoni ya le henhla ntsena tanihi le ka

swikombiso leswi landzelaka:

(i) nala

() nala

Switatisi

Maletere kumbe switatisi leswi longoloxiweke laha hansi hi swona ntsena leswi
hlawuriweke hi HURIRIXI ku yimela mipfumawulo ya Xitsonga. Yin'wana
mipfumawulo kumbe switatisi swi yimeriwa hi letere rin'we kasi swin’'wana swi

yimeriwa hi maletere mambirhi kumbe kutlula. Lemukani leswaku maletere
kumbe switatisi leswi longoloxiweke a hi mipfumawulo hi yoxe, kambe swo va
mifungho ya matsalelo leyi yimelaka mipfumawulo ya kona. Eka nxaxamelo
lowu nga laha hansi, xiphemu lexo sungula hi rona letere ra Xitsonga leri
yimelaka mpfumawulo wo karhi, kasi mfungho lowu tsariweke endzeni ka
swiangi swa swikwere wona i mfungho wa xifonetiki lowu yimelaka
mpfumawulo wa tindzimi hi ku angarhela, ivi ku landzela nhlamuselo
hi yoxe ya matwariselo ya mpfumawulo wa kona, yi landziwa hi xikombiso.

Xiya: A ku tsariwi letere lerikulu na mfungho wo hikahata eka xifonetiki.

b [b] xa rito, xa milomu, xa xibulukelahandle, xk: bava [bapa]
(nantswo).

b' [b] xa rito, xa milomu, xa xibulukelandzeni, xk: b’ava [bafal.
(tatana).

by [bj]  xa rito, xa malaka, xa ntsetelo, xk: byalwa [bjalwa].

(xipyopyi).

bv [dbv] xa rito, xa nomutino, xa ntsetelo, xk: bvebve [dbvedve].

c [t X0 kala rito, xa le mahlweni ka malaka, xa ntsetelo, xa xirahi,

xk: cela [fela].

ch [l  xo kala rito, xo moyahatiwa, xa le mahlweni ka malaka, xa

ntsetelo, xk: chela [thela].

cw [fw] xo kala rito, xo nomuhatiwa, xa le mahlweni ka malaka, xa

ntsetelo, xk: cwi [ffwi].

d [d] xa rito, xa alivhiyola, xo buluka, xk: duku [dukul].

dhl  [dhl] xa rito, xo moyahatiwa, xa alivhiyolatlhelo, xa ntsetelo, xk: dhlemba
[dhlembal].

dl [d]  xa rito, xa alivhiyolatlhelo, xa ntsetelo, xk: madleke [madleke].

diw [dlw] xa rito, xo nomuhatiwa, xa alivhiyolatlhelo, xa ntsetelo,

xk: endlwini [endlwini].

dw [dw] xa rito, xo nomuhatiwa, xa alivhiyola, xa xibulukelahandle,

xk: xibedwana [fibedwanal].

dz [dz] xa rito, xa alivhiyola, xa ntsetelo, xk: dzika [dzika].

ndzh [ndzh] xa nhompfuhato na ntiyisiso, xa alivhiyola, xa ntsetelo,
xk: ndzhuti [ndzhuti].

dy [dj]  xarito, xa alivhiyola, xa malaka, xa ntsetelo, xk: dya [dja].

f [f] xo kala rito, xa nomutino, xa nkhuhlano, xk: furu [furu].

9q

gqw

agw

hw

hh

hhw

hi

hiw

9]

[9]

[9qw]

(gw]

(h]

(hw]

(x]

[xxw]

(]

[tw]

(5]

(d3w]

xa rito, xa lakalaka, xa xibulukelahandle, xk: gere [gere].

xa rito, xa alivhiyola, xa xibulukelandzeni, xk: Muggqivela

[mugliela].

xa rito, xo nomuhatiwa, xa lakalaka, xo bulukelandzeni,

xk: gqweta [g!weta].

xa rito, xo nomuhatiwa, xa lakalaka, xa xibulukelahandle,

xk: Xigwamba [figwambal].

xa rito, xa nkolo, xa nkhuhlano, xk: hahani [hahani].

Xa rito, xo nomuhatiwa, xa nkolo, xa nkhuhlano,

xk: rihwevo [rihwep].

xo kala rito, xa lakalaka, xa nkhuhlano, xk: hhahhaza [xaxaza].

xo kala rito, xo nomuhatiwa, xa lakalaka, xa nkhuhlano,

xk: hhwepu! [xxwepul].

xo kala rito, xa alivhiyolatlhelo, xk: hlula [tula].

xo kala rito, xo nomuhatiwa, xa alivhiyolatlhelo, xa nkhuhlano,

xk: mahlwehlwe [matwetwel].

xa rito, xa le mahlweni ka malaka, xa ntsetelo,

xk: jenje [d3endze].

xa rito, xo nomuhatiwa, xa le mahlweni ka malaka, xa

ntsetelo, xk: jwii! [d3wi:].

kK]
kh kN
khw  [khw]
kw  [kw]
1

W [w]
m [m]
mb  [mb]
mbh  [mb"]

mbhy [mbhj]

xo kala rito, xa lakalaka, xa xibulukelahandle, xa xirahi,

xk: kaye [K’aje].

xo kala rito, xo moyahatiwa, xa lakalaka, xa xibulukelahandle,

xk: makhema [makhemal.

xo kala rito, xo moyahatiwa, xo nomuhatiwa, xa lakalaka,

xa xibulukelahandle, xk: [khwati].

xo kala rito, xo nomuhatiwa, xa lakalaka, xa xibulukelahandle,

xk: kwakwa [kwakwa].

xa rito, xa alivhiyolatlhelo, xa nkhuhlano, xk: lala [lala].

xa rito, xo nomuhatiwa, xa alivhiyolatlhelo, xa nkhuhlano,

xk: lwangu [lwangu].

xa rito, xa milomu, xa xinhompfu, xk: mumu [mumu].

xa rito, xo nhompfuhatiwa, xa xibulukelahandle, xk: mbirhi

[mbirhi].

xa nhompfuhato na ntiyisiso, xa milomu, xo bulukelahandle,

xk: mbhovo [mbhofa].

xa nhompfuhato na ntiyisiso, xo lakahatiwa, xa milomu,

xa xibulukelahandle, xk: mbhyelabyela [mbhjelabjela].

mbv  [mdv] xa rito, xa nomutino, xa ntsetelo, xk: mbvee [mdve:].

mbvh [mdvh] xa nhompfuhato na ntiyisiso, xa nomutino, xa ntsetelo,

xk: mbvhulaxifuva [mdovhulafifuBal.

mby  [mbj]

mf  [mf]
mh  [mA]
mp  [mp]
mpf  [mepf]
n o [n]

nc  [nff]
nd  [nd]
ndh [ndf]
ndl  [ndI]
ndz  [ndz]

ndzh [ndzf]

xa rito, xo nhompfuhatiwa, xo lakahatiwa, xa milomu, xa

xibulukelahandle, xk: mbyana [mbjana].

xo kala rito, xo nhompfuhatiwa, xa nomutino, xa nkhuhlano,

xk: mfutsu [mfutsul].

xa nhompfuhato na ntiyisiso, xa milomu, xk: mhaka [mhaka].

xo kala rito, xo nhompfuhatiwa, xa milomu, xa xibulukelahandle,

xk: mpama [mpamal].

xa rito, xo nhompfuhatiwa, xa nomutino, xa ntsetelo,

xk: mpfula [mapfula]

xa rito, xa alivhiyola, xa xinhompfu, xk: nomu [nomul].

xo kala rito, xo nhompfuhatiwa, xa le mahlweni ka malaka,

xa ntsetelo, xa xirahi, xk: ncila [nffila].

xa rito, xo nhompfuhatiwa, xa alivhiyola, xa xibulukelahandle,
xk: nde [nde].

xa nhompfuhato na ntiyisiso, xa alivhiyola, xa xibulukelahandle,

xk: ndhundhuma [ndfundfumal.

xa rito, xo nhompfuhatiwa, xa alivhiyolatlhelo,

xa xibulukelahandle, xk: ndlala [ndlala].

xa rito, xo nhompfuhatiwa, xa alivhiyola, xa ntsetelo,

xk: ndzilo [ndzilo].

xa nhompfuhato na ntiyisiso, xa alivhiyola, xa xibulukelahandle,

xk: ndzhenga [ndzhengal).

ng [ng] xa rito, xo nhompfuhatiwa, xa lakalaka, xa xibulukelahandle,

xk: ngoti [ngoti].

ngh [ngh] xa nhompfuhato na ntiyisiso, xa lakalaka,

xa xibulukelahandle, xk: nghala [nghala].

nh [nh]  xa nhompfuhato na ntiyisiso, xa alivhiyola, xk: nhanga [nhangal].

nhw  [nhw] xa nhompfuhato na ntiyisiso, xo nomuhatiwa, xa alivhiyola,

xk: nhwana [nfiwanal.

nj [nd3] xa rito, xo nhompfuhatiwa, xa le mahlweni ka malaka,
xa ntsetelo, xk: njiya [ndzija].

njh  [nd3h] xa rito, xo nhompfuhatiwa, xo moyahatiwa, xa le mahlweni ka
malaka, xa ntsetelo, xk: enjhikweni [endzhikweni].

nk [Nkl xa rito, xo nhompfuhatiwa, xa lakalaka,

xa xibulukelahandle, xa xirahi, xk: nkuku [nkuku].

nkh  [nkh] xa rito, xo nhompfuhatiwa, xo moyahatiwa,

xa lakalaka, xa xibulukelahandle, xk: nkhuvo [nkuf2].

nkw  [nkw] xa rito , xo nhompfuhatiwa, xo nomuhatiwa,
xa lakalaka, xa xibulukelahandle, xk: nkwakwa [nkwakwa].

ns [ns] xa rito, xo nhompfuhatiwa, xa alivhiyola,

xa nkhuhlano, xk: nsalo [nsalo].

nsw [nsw] xa rito, xo nhompfuhatiwa, xo nomuhatiwa,

xa alivhiyola, xa nkhuhlano, xk: nswanyo [nswano].

nt [nt]  xa rito, xo nhompfuhatiwa, xa alivhiyola,

xa xibulukelahandle, xa xirahi, xk: ntalo [nt’alo] .

nth  [nt] xa rito, xo nhompfuhatiwa, xo moyahatiwa,

xa alivhiyola, xa xibulukelahandle, xk: nthavela [nthaBela].

nthw [nthw] xa rito, xo nhompfuhatiwa, xo moyahatiwa, xo nomuhatiwa,

xa alivhiyola, xa xibulukelahandle, xk: nthwaso [nthwaso].

nts [nts’] xa rito, xo nhompfuhatiwa, xa alivhiyola, xa ntsetelo, xa xirahi,

xk: ntsalo [nts’alo].

ntsh [ntsh] xa rito, xo nhompfuhatiwa, xo moyahatiwa, xa alivhiyola,

xa ntsetelo, xk: ntsheketo [ntsheketo].

ntshw [ntsh] xa rito, xo nhompfuhatiwa, xo moyahatiwa, xo nomuhatiwa,
xa alivhiyola, xa ntsetelo, xk: vuntshwa [Buntshal].

ntsw [nts] xa rito, xo nhompfuhatiwa, xo nomuhatiwa, xa alivhiyola,

xa ntsetelo, xk: ntswalo [ntsalo].

ntw [ntw’] xa rito, xo nhompfuhatiwa, xo nomuhatiwa, xa alivhiyola,

xa xibulukelahandle, xa xirahi, xk: ntwalo [ntw’alo].

nw [nw] xa rito, xo nomuhatiwa, xa alivhiyola, xa xinhompfu,

xk: nwisa [nwisa].

ny [n] xa rito, xa malaka, xa xinhompfu, xk: Nyenyanyana [nepananal.

n’ [n] xa rito, xa lakalaka, xa xinhompfu, xk: n’'ombe [nombe].

n'w [nw] xa rito, xo nomuhatiwa, xa lakalaka, xa xinhompfu,

xk: n’'wana [nwana].

n’h [nf]  xa rito, xo moyahatiwa, xa lakalaka, xa xinhompfu,

xk: n’hangalako [nhangalaka].

n’hw [nPw] xa rito, xo moyahatiwa, xo nomuhatiwa, xa lakalaka,

xa xinhompfu, xk: n’hweti [nhweti].

p [Pl xo kala rito, xa milomu, xo buluka, xa xirahi, xk: paa! [p’a:].

pf [pf] xo kala rito, xa nomutino, xa ntsetelo, xk: pfuka [opfukal.

pfh  [opfh] xo kala rito, xo moyahatiwa, xa nomutino, xa ntsetelo,

xk: mpfhuka [mopfhukal.

ph [pM]  xo kala rito, xo moyahatiwa, xa milomu, xa xibulukelahandle.

xk: phaphatana [phaphatana]

phy [phy] xo kala rito, xo moyahatiwa, xo lakahatiwa, xa milomu,

xa xibulukelahandle, xk: phyama [phjama].

py [pil  xo kala rito, xo lakahatiwa, xa ntsetelo, xk: pyanya [pjapa].

q M xo kala rito, xa alivhiyola, xo ntlokola, xa xibulukelandzeni,

xk: quva [lupal.

gh ['A] xo kala rito, xo moyahatiwa, xa alivhiyola, xo ntlokola,

xa xibulukelandzeni, xk: ghivi [!higi].

r [r] xa rito, xa alivhiyola, xo rhurhumela, xa xibulukelahandle,

xK: ririmi [ririmi].

rh [rf] xa rito, xo moyahatiwa, xa alivhiyola, xo rhurhumela,

xa xibulukelahandle, xk: rhuma [rhuma].

rhw  [rhw] xa rito, xo moyahatiwa, xo nomuhatiwa, xa alivhiyola,

xo rhurhumela, xa xibulukelahandle, xk: rhwexa [rhwela].

rw [rw]  xa rito, xo nomuhatiwa, xa alivhiyola, xo rhurhumela,

xa xibulukelahandle, xk: rwaa [rwa:].

S [s] xo kala rito, xa alivhiyola, xa nkhuhlano, xk: sala [sala].

sw [g] xo kala rito, xa nomualivhiyola, xa noti, xa nkhuhlano, xk:
sweswi [sesi].
SW  [sw] xo kala rito, xo nomuhatiwa, xa alivhiyola, xa nkhuhlano, xk:

eyinsweni [ejinsweni]

t [t] xo kala rito, xa alivhiyola, xa xibulukelahandle, xa xirahi,
xk: tata [t'at’a].

xo kala rito, xo moyahatiwa, xa alivhiyola, xa xibulukelahandle,

th [th]
xk: thola [thola].

thw [thw] xo kala rito, xo moyahatiwa, xo nomuhatiwa, xa alivhiyola,

xa xibulukelahandle, xk: thwasana [thwasana].

thy  [thj]  xo kala rito, xo moyahatiwa, xo lakahatiwa, xa alivhiyola,
xa xibulukelahandle, xk: thyaka [thjaka].

tl [tr] xo kala rito, xa alivhiyolatlhelo, xa ntsetelo, xa xirahi,
xk: tlula [tl'ula].

tih [t xo kala rito, xo moyahatiwa, xa alivhiyolatlhelo,

xa xibulukelahandle, xk: tlhari [tlhari].

ntl [nt’] xa rito, xo nhompfuhatiwa, xa alivhiyolatlhelo, xa ntsetelo,

xa xirahi, xk: ntlango [ntI'anga].

ntlh

ntlw

tlw

ts

tsw

tsh

tshw

tw

ty

vh

[ntih]

[ntiw’]

[tw']

[ts]

[ts7]

[ts"]

[ts"]

[tw]

]

[B]

v

(w]

xa rito, xo moyahatiwa, xa alivhiyolatlhelo, xa xibulukelahandle,
xk: ntlhari [ntlhari].

xa rito, xo nhompfuhatiwa, xo nomuhatiwa, xa alivhiyolatihelo,

xa ntsetelo, xa xirahi, xk: ntiwi! [ntlw'i].

xo kala rito, xo nomuhatiwa, xa alivhiyolatlhelo, xa ntsetelo,

xa xirahi, xk: tlweba [tiw’ebal].

xo kala rito, xa alivhiyola, xa ntsetelo, xa xirahi, xk: tsevu [ts’epul].

xo kala rito, xo nomuhatiwa, xa alivhiyola, xa ntsetelo, xa xirahi,

xk: tswala [ts’ala].

xo kala rito, xo moyahatiwa, xa alivhiyola, xa ntsetelo,

xk: tshama [tshama].

xo kala rito, xo moyahatiwa, xo nomuhatiwa, xa alivhiyola,

xa ntsetelo, xk: tshwuka [tshuka].

xo kala rito, xo nomuhatiwa, xa alivhiyola, xa xibulukelahandle,

xa xirahi, xk: twanana [tw’anana].

xo kala rito, xo lakahatiwa, xa alivhiyola, xa xibulukelahandle,

xk: tyatyasela [tjatjasela].

xa rito, xa milomu, xa nkhuhlano, xk: vona [gonal].

xa rito, xo moyahatiwa, xa nomutino, xa nkhuhlano,
xk: vhika [vika].

xitwalana, xa rito, xa milomu, xk: wena [wenal].

xitwalana, xa rito, xo moyahatiwa, xa milomu, xk: whi [whi].

xo kala rito, xa le mahlweni ka malaka, xa nkhuhlano,

xk: xexi [[efi].

xa rito, xa le mahlweni ka malaka, xa nkhuhlano, xk: xji! [fji].

xo kala rito, xo nomuhatiwa, xa nkhuhlano, xk: xwela [fwela].

xitwalana xa rito, xa malaka, xk: yima [jima].

xitwalana xa rito, xo moyahatiwa, xa malaka, xk: yhi! [jhi].

xitwalana xa rito, xo nomuhatiwa, xa malaka, xk: exigayweni

[efigajweni].

xa rito, xa alivhiyola, xa nkhuhlano, xk: zozo [z0z92].

xa rito, xo nomuhatiwa, xa alivhiyola, xa nkhuhlano,

xk: zwee! [zwe:].

Xitatisi xa xinhompfu

(@)

(b)

Xitatisi xa xinhompfu xa lakalaka xi yimeriwa hi letere ra /n’/ leri hi

nongoloko wa xialifabete ri landzelaka ra /n/, tanihi le ka:

(i) n’oka

(i) n’unun’uta

Ku rhangisiwa ka mipfumawulo ya xinhompfu eka switatisi (p, b), (f, v),

(pf, bv), (t,d) na (k, g) xikan'we na le ka yin’'wana mipfumawulo leyi

hlanganaka na mipfumawulo ya xinhompfu loko yi hundzuka, ku

kombisiwa hi maletere ya m na ya n tanihi le ka marito lama landzelaka:

(i) mpama ntanga
(i)  mbuti nde!
(i) mfenhe ndhawu
(iv) mbuva nyawa
(v) mpfula nkuku
(vi) mbvhulaxifuva ngoma

(c) Mpfumawulo wa "*nf wu tsariwa wu va mf tanihi le ka marito lama

landzelaka:
(i) mfenhe nfenhe
(i) mfuku nfuku
(iii) mfutsu nfutsu

(d)  Misinya ya maendli ya ndhavuko a yi fanelangi yi sungula hi
mipfumawulo ya xinhompfu /n/ kumbe /m/handlekaloko wu ri
nkatsanaxinhompfu wa mb, mbv, mby, mpf tanihi le ka mbamba,
mburuma, mbyandza na mpfandza; kumbe loko; riendli ra kona ri pfelela

eka swin’wana swihluvi swa mbulavulo. Hikokwalaho hi fanele ku tsala, xk:

(i) Maendli lama nga pfeleriki eka swin'wana swihluvi swa mbulavulo
a) khensa kungari *nkhensa
b) khinsama kungari *nkhinsama
c) hlenga kungari *nhlenga
d) cinca kungari *ncinca

(if) Hambiswiritano, maviti lama pfelelaka eka man’wana ya

maendli lama hi wona lama vaka na xinhompfu, xk:

! Mfungho wa xinyeletana (*) wu vula leswaku mpfumawulo/mfungho/rito/xivulwa xa kona xi hoxekile kumbe
a xi amukeleki.

a) hlenga > nhlengo kungari *hlengo

b)  hlengeletana > nhlengeletano kungari *hlengeletano
c) pfapfarhuta > mpfapfarhuto kungari *pfapfarhuto
d) gingirika > nghingiriko kungari *gingiriko
(iii) Maendli lama pfelelaka eka  swin'wana  swihluvi leswi

sungulaka hi letere ra xinhompfu, xk:

a) nkhwatihata (riendli) < nkhwati (riviti)
b) mbalahata (riendli) < mbala (riviti)

c) ndlandlamuxa (riendli) < ndla! (riencisi)
d) ngirimela (riendli) < ngiri! (riencisi)

(iv) Marito lama landzelaka a ya fanelangi ku tsariwa ya va na xinhompfu:

a) *minta > mita

b) *ximintantsengele > ximitantsengele
c) *rimintsu > rimitsu

d) *rimintsunavalala > rimitsunavalala

Mpfumawulo wa moyahato
Mpfumawulo wa moyahato wu funghiwa hi letere ra /h/ tanihi le ka:

Wo kala moyahato Wa moyahato
(a) kula khula

(b) pela phela

Mpfumawulo wa nhompfuhato na ntiyisiso

Mpfumawulo wa nhompfuhato na ntiyisiso wu funghiwa hi letere ra /h/ tanihi le
ka:

(a) jika > njhiko
(b) bukuta > mbhukuto
(c) gingirika > nghingiriko

2.2.4 Nomuhato

Nomuhato wu kombisiwa hi letere ra /w/ endzhaku ka mpfumawulo lowu wu

nomuhatiwaka, tanihi le ka:

(a) emfukwini < mfuku
(b) xiholwana < holo

(c) etilweni < tilo

2.2.5 Ndzakahato

Ndzakahato wu kombisiwa hi letere ra /y/ endzhaku ka mpfumawulo lowu wu
lakahatiwaka, tanihi le ka:

a) byalwa < *vualwa
b) xinambyana < nambu
c) exihlobyeni < xihlovo
d) ximudyana < murhi
e) nyoka < *njoka

2.2.6 Ndzin’wihato

Ndzin’'wihato wu kombisiwa hi mfungho wa /n’w/ tanihi le ka swikombiso leswi

landzelaka:

(a) ehon’wini < homu
(b) enson’weni < nsomo
(c) xidan’wana <damu

2.2.7 Switatisi swa nkhuhlano na swa ntsetelo

(@)  Xitatisi xo kala rito xa le mahlweni ka malaka xi tsariwa xi va /x/, kasi

lexa rito xona xi tsariwa xi va /xj/ tanihi le ka:

(i) xixima, xaxamela
(i) xja! (ku wa), xjakana (ku halaka ka mpfula), xjandhelela

(ku tsema), xjamba (ku rila).

(b)  Xitatisi xo kala rito xa le mahlweni ka malaka xi tsariwa xi va /c/, kasi

lexa rito xona xi tsariwa xi va /j/ tanihi le ka:

i) comela jomela
J

(i) cina jaha

(c) Switatisi swa nkhuhlano swa [s] na [z] loko swi ri swa milomu na loko

swi nomuhatiwa swi tsariwa swi va /sw/ na /zw/, hi ku landzelelana, xk:

(i) Muswazi mavizweni

(i) eyinsweni musuzwani

2.2.8 Swibulukelandzeni

Swibulukelandzeni swi kumeka eka marito yangarimangani yo lombiwa. Ku

tirhisiwa /q/, /qh/, /gq/ na /gqw/ ntsena tanihi le ka swikombiso leswi

landzelaka:
(a) qulu
(b) qhavula

(c) Muggivela
(d) gqweta

2.2.9 Switatisi swa xitatlhelo

Xitatisi xo kala rito, xa xitatlhelo, xa nkhuhlano, xi tsariwa xi va /hl/ loko xa rito
xi va /dl/. Lexa rito loko xi ri na moyahato xi ta tsariwa xi va /dhl/ tanihi le ka

swikombiso leswi landzelaka:

(a) tihlo; nhlampfi
(b) dlaya; yindlu
(c) xibedhlele; bodhlela

2.3 Maavelo ya marito
2.3.1 Riviti
(a) Swirhangi swa mitlawa

Swirhangi swa mitlawa (handle ka xirhangi xa ntlawa wa 15 ku-) swi tsariwa

swi khomana na nsinya wa riviti, xk:

Mufana (1), riviti (5), vuswa (14), swsw.

Muafrika, Maamerika, Muafrika-Dzonga, Muindiya, Vavhenda

(b) Xilandzi {-ele, -elo}

Swilandzi leswi a swi vangi ku hambana ka nhlamuselo. Lexi ku

hlawuriwaka xona ku fanele ku tirhisiwa xona eka xitsariwa hinkwaxo, xk:

Ekerekeni ku landzeleriwa tirhele/tirhelo ro karhi.

Mavulavulele/mavulavulelo ya wena ya komba ku monya.

(c) Masiku ya vhiki na swikomiso swa wona

Masiku ya vhiki na swikomiso swa wona ya tsarisiwa xileswi:

Musumbhuluko (Msm), Ravumbirhi (Rmb), Ravunharhu (Rnh), Ravumune
(Rmn), Ravuntlhanu (Rnt), Muggivela (Mgq), Sonto (Snt).

Mavito na matsalelo yo hambana na lawa ya hoxekile (xk: *Musumbunuku/
Musumbhunuko, *Wezibili Wavumbirhi/*N’'wavumbirhi, *Mugivela,

*Nsoto/Nsota).

(d) Mavito ya tin’hweti na swikomiso swa wona

Mavito ya tin’hweti (na swikomiso swa wona) ya fanele ku tsarisiwa xileswi:
Sunguti  (Sng), Nyenyanyana (Nyy), Nyenyakulu (Nyk), Dzivamisoko
(Dzv), Mudyaxihi (Mdy), Khotavuxika (Kht), Mawuwana (Mww), Mhawuri
(Mhw), Ndzati (Ndz), Nhlangula (Nhl), Hukuri (Hkr), N'wendzamhala (N’'wn).
Mavito na matsalelo yo hambana na lawa ya hoxekile (xk: *Nyenyenyana,

*Dzivamusoko, *Ndzhati, *Mawuwani).

(e) Mavito ya tiholideyi na swikomiso swa wona

Mavito ya tiholideyi na swikomiso swa wona swi tsarisiwa xileswi:

1 Sunguti = Novinjara (Nvn)

21 Nyenyakulu = Siku ra Timfanelo ta Ximunhu (Tmf)

Paseka (Psk) — (Ri va kona hi masiku yo hambanahambana)

Siku ra Vandyangu (Vnd) — (Ri va kona hi masiku yo hambanahambana)

27 Dzivamisoko = Siku ra Ntshunxeko (Nts)
1 Mudyaxihi Siku ra Vatirhi (Vtr)

16 Khotavuxika = Siku ra Vantshwa (Vnt)

9 Mhawuri = Siku ra Rixaka ra Vavasati (Vvs)
24 Ndzati = Siku ra Ndzhaka (Ndz)

16 N'wendzamhala = Siku ra Mbuyelelano (Mby)
25 N'wendzamhala = Khisimusi (Khs)

26 N'wendzamhala = Siku ra Xinakulobye (Xnk)

(f) Mitlawa ya 3 na 4

= Loko riviti ra ntlawa wa 3 (ngopfungopfu rivitampfelelo) ri yisiwa eka vunyingi
(ntlawa wa 4) xirhangi xa mu- xa vun’'we hambiloko xo va xi cincile

Xxivumbeko, xa wa kutani xi siviwa hi xirhangi xa mi- xa vunyingi, xk:

(i) mitirho (ntlawa wa 4) <ntirho (ntlawa wa 3) <mu- + tirho < tirha (riendli).

(i) mitlimbo (ntlawa wa 4) <ntlimbo (ntlawa wa 3) <mi- + tlimbo < tlimba
(riendli).

(iii) mivulavulo (ntlawa wa 4) <mbulavulo (ntlawa wa 3) <mu- + vulavulo <
vulavula (riendli).

(iv) miletelo (ntlawa wa 4) <ndzetelo (ntlawa wa 3) <mu- +letelo < letela
(riendli).

(v) miringo (ntlawa wa 4) <ndzingo (ntlawa wa 3) <mu- + ringo < ringa
(riendli).

= Loko xirhangi xa ntlawa wa 3 xi n’okelanile na rimitsu/nsinya, vunyingi byi

vumbiwa hi ku lungelela xirhangi {mi-} xa ntlawa wa 4, xk:
(i) mimbhinyi < mbhinyi
(i) mimpujepuje < mpujepuje

(iii) mindzuku < mundzuku

= Loko xirhangi xa ntlawa wa 3 xi ri na xitatisi /n’/, vunyingi byi vumbiwa hi ku

lungelela xirhangi {mi-} xa ntlawa wa 4, xk:

(iv) min’ehlo <n’ehlo

(v) min‘ondlo < n’ondlo

= Loko xirhangi xa ntlawa wa 3 xi ri na xitatisi /n’w/, vunyingi byi vumbiwa hi ku

lungelela xirhangi {mi-} xa ntlawa wa 4, xk:

(i) min’'waka <n’waka

(i) min’'wala < n’'wala

= Loko riviti ra ntlawa wa 3 ri sungula hi xitatisi /ny/, vunyingi byi vumbiwa hi

ku lungelela xirhangi {mi-} xa ntlawa wa 4, xk:

(i) minyuku < nyuku

(i) minyembeti < nyembeti

2.3.1.1 Vundhawu na vuxaka

(a) Xirhangixa vundhawu xa e- na xilandzi xa vundhawu xa -ini swi tsariwa swi

khomana na nsinya wa riviti ra kona, xk:

U]
(ii)
(iii)
(iv)
v
(vi)
(vii)

(viii)

emutini

enambyeni

exikolweni

eJoni

EJoni ku tirha Risimati.

Ndzi huma eElim.

Ndzi ya eKurhuleni. (Ndhawu leyi vuriwaka Kurhuleni)

Ekurhuleni hi kuma Vuhahiselo bya Swihahampfhuka bya Tinxaka bya
OR Tambo. (Ndhawu leyi vuriwaka Ekurhuleni)

(b) Laha xirhangi xa e- xi nga tumbuluka na vito ra ndhawu kufana na ndhawu

leyi vuriwaka Ekurhuleni, xirhangi xa vundhawu e- xi nge tirhisiwi

ravumbirhi, xk:

(i) Ekurhuleni >  Ekurhuleni kungari *eEkurhuleni (vona xk: (viii) laha
henhla)

(ii) Empangeni > Empangeni, kungari *eEmpangeni

(c) Loko risivikomba lahal/la/le/kwala/kwale (na man’wana) ri landzeriwa hi

riviti leri nga eka vundhawu, riviti ra kona ri nge vi na xirhangi e-, xk:

(i) Nkiyasi u tirha kwala femeni, kungari *kwala efemeni.
(i) Sasavona hi n’'wi siye le nambyeni, kungari *le enambyeni.
(i) Nwananga, ndzi vyele lahaya vhengeleni, kungari *lahaya

evhengeleni.

(d) Xirhangi xa vundhawu xa ka-/eka- xi nga tsariwa xi khomana kumbe xi

hambana na nsinya wa riviti ra kona ku ya hi matirhiselo.

(iy Xirhangi xa ka- xi nga tirha tanihi xiphemu xa vito ra ndhawu laha xi
faneleke xi sungula hi letere lerikulu, kambe nsinya wa kona wu sungula
hi letere leritsongo (xk: Kandengeza, Kangwana, Kamhinga).

(i) Laha xirhangi xa ka- xi nga xiphemu xa vito, vito ra kona ri tirhisiwa eka
xivulwa hitlhelo ro kombisa vundhawu, xirhangi xa e- xi nga ha ngeteriwa
ku komba vundhawu bya riviti leri se ri nga na xirhangi xa ka-, xk: Ndzi

ya eKandengeza.

Xiya: eka (i) Kandengeza i vito ra tiko ri helerile kambe eka (ii) xirhangi
xa e- Xi engeteriwile ku komba leswaku ku vulavuriwa hi ndhawu leyi vito
ra yona ri nga Kandengeza, laha a yaka kona.

(e) Kambe swa hambana loko xi vula munhu wo karhi, xk:

(i) Ndzi ya ka Malamulele. (Munhu loyi a vuriwaka Malamulele)
(i) U tshama eka Mhinga. (Munhu loyi a vuriwaka Mhinga)

2.3.1.2 Xitwari xa makumu eka maviti

Maviti ya tirhisa xin’'wana xa switwari swa makumu leswa ntlhanu swa -a, -e,

-i, -0, -u tanihi le ka swikombiso leswi landzelaka:

nhlokomhaka, kwembe, mutirhi, mikolo, tihomu.

Kun’wana switwari swa makumu swa mitiwa loko vanhu va vulavula kumbe swi
kuceteriwa hi mavulavulelo ya vanhu va muganga wo karhi kumbe matsalelo
ya ririmi ro karhi. Ekutsaleni, xitwari xa makumu eka maviti xi lawuriwa hi milawu

leyi landzelaka:

(@)  Mauviti ya vuxaka lama landzelaka ya helela hi xitwari xa makumu

xa -a, xk:

kokwana kungari *kokwani
tatana kungari *tatani
manana kungari *manani
nhwanyana kungari *nhwanyani
n’'wamaxalana kungari *n’wamaxalani
muhariva kungari *muharivo
ntswalana kungari *ntswalani
mukon’wana kungari *mukon’wani
ntsongwana kungari *ntsongwani
ndzisana kungari *ndzisani

(b)  Maviti laman’wana ya vuxaka wona ya tsarisiwa xileswi:

hahani, maseve, mutswala, ntukulu, n’wingi, sesi, tati, buti (< boet)

kungari *boti

(c)  Yatele maviti lama van’'wana va ma tsalaka hi ku hoxisa ya helela hi

xitwari xa -i matshan’weni ya xitwari xa -a. Man’'wana ya wona hi lama

landzelaka:
nyanyana kungari *nyanyani
mangadyana kungari *mangadyani

gogosana kungari *gogosani

mampfana kungari *mampfani/*mampfane
mukhuhlwana kungari *mukhuhlwani
mundiwana kungari *mundlwani

Swilandzi swa ntsongohato wa maviti i -ana, -nyana na -etana.
Hikokwalaho, xitwari xa makumu eka maviti lama tsongohatiweke

xi fanele xi va -a, kungari -i. Vona swikombiso leswi landzelaka:

(i) swidzobyana kungari *swidzobyani
(i) mbhovonyana  kungari *mbhovonyani
(iii) xifanyetana kungari *xifanyetani

Mavitaxidzi lama landzelaka ya fanele ku hetelela hi xilandzi xa -u,

kungari -o:

baku kungari *bako
dingu kungari *dingo
gomu kungari *gomo
hahu kungari *haho
lwangu kungari *lwango
makhumu  kungari *makhumo
makumu kungari *makumo
mbhingu kungari *mbhingo
mfuku kungari *mfuko
nomu kungari *nomo
nkanu kungari *nkano
patu kungari *pato
rhambu kungari *rhambo

Mavitampfelelo yo huma eka maendli ya vumbiwa hi ku lungelela xirhangi
xa ntlawa na xitwari xa makumu xa -a/-e/-il-o eka rimitsu ra riendli ra

kona tanihi le ka swikombiso leswi landzelaka:

(ii)

(iii)

xirhangi + rimitsu + a

vudakwa:  vu + dakw
vukhomba: vu + khomb
mukhegula: mu  + khegul
(kungari *mukhegulu)
vakhalabya: va + khalaby
(kungari *mukhalabye)

xigevenga: Xi + geveng

xirhangi + rimitsu + e

vukwele: vu + kwel
ritsetse: ri + tsets
rihahe: ri + haha

xirhangi + rimitsu + i

mukhandli: mu + khandl

rihlanyi: ri + hlany
xiaki: Xi + ak
risivi: ri + siv
vusaseki: vu + sasek

xirhangi + rimitsu + o

mfungho <mu + fungh
(kungari *mfunghu)

rifumo <ri  +fum
(kungari *rifumu)

ntlango <mu +tlang

(kungari *ntlangu)

+a
+a

+a

+a

+e
+e

+e

+0

< -dakwa
< -khomba

< -khegula

< -khalabya

< -gevenga

< -kwela
< -tsetsa

<-haha

< -khandla
<-hlanya
< -aka
<-siva

< -saseka

< -fungha

< -fuma

<-tlanga



ntlhavo <ni +tlhav
(kungari * ntlhhavu)
rirhandzo <ri  +rhandz
(kungari *rirhandzu)
rivengo <ri +veng
(kungari *rivengu)
Xipano <xi +pan
(kungari *xipanu)
vugango <vu +gang

(kungari *vugangu)

+0

+0

+0

< -tlhava

< -rhandza

<-venga

<-pana

<-ganga

Ku na mavitampfelelo lama nga hambuka eka endlelo leri lerisiwaka hi

sayense ya ririmi, kutani hi ku tolovela ya hetelela hi xitwari -u

matshan’weni ya -o. Mavitampfelelo yalawo se ya mile hi ku hetiseka eka

mbulavulo wa tindzin’'wana hinkwato kukondza ya ‘amukeleka’. Ya katsa

marito lawa:

*rifu, *rirhandzu, *nkukulu

2.3.1.3 Mavito ya tindhawu

(a) Mavito ya tindhawu, tanihi ya matiko, miganga, madoroba na madorobakulu

xikan’we na ya tindzimi, lama nga na mavulelo ya wona ya Xitsonga, ya

tsariwa tanihilaha ya thyiweke hakona hi Xitsonga, xk:

i) Nghilandhi
i) Joni

iv) Nasipoti

v) Ritavi

vi) Khimbhini
(vii) Khenihuku

(viii) Buxu

(
(
(iii) Xipilongo
(
(
(

“England”
“Johannesburg”
“Spelonken”
“Nelspruit”
“Letaba”
“Kimberley”
“Acornhoek”
“Bushbuckridge”

Hambiswiritano, ku na laha hikokwalaho ka swiyimo swo karhi, hi bohekaka ku

tsala marito wolawa ya tindzimi timbe, xk:

(ix) Letaba Hospital > Xibedhlele xa Letaba

(x) Nhlazeni District > Xifundza xa Nhlazeni

(b) Kambe marito lawa ya nga thyiwangiki hi Xitsonga ya peletiwa hi ndlela leyi

ya tsarisiwaka xiswona hi vini va ririmi, xk:

(i) Polokwane “Polokwane”

(i) Tzaneen “Tzaneen”

(iii) Bushbuckridge “Bushbuckridge”
(iv) Mbombela “Mbombela”

(c) Mavito ya tindhawu ya Xitsonga ya tsariwa hi matsalelo ya Xitsonga swi nga ri
na mhaka ku ri lama ya thyiweke hi mavito ya vanhu va kona a va ma tsarisa

kuyini. Swikombiso:

Masipala wa Collins Chavani, kungari Masipala wa Collins *Chabane,

Nambu wa Nxalati, kungari *Selati kumbe *Sanandzu.
Xikolo xa Vankuna, kungari Xikolo xa *Bankuna
Gondzo ra Xikwambana, kungari gondzo ra *Skwambane,
Nambu wa Xingwedzi, kungari *Nambu wa Shingwedzi,
Xibedhlele xa Khensani, kungari *Xibedhlele xa Nkhensani.

2.3.1.4 Mavito ya tindzimi na swikomiso swa wona

(a) Xinghezi (Xng) “English”
(b) Xifurwa  (Xfr) “French”

(c) Xivhenda (Xvh) “Tshivenda”
(d) Xizulu (Xz2) “isiZulu”

(e) Xisuthu  (Xst) “Sesotho”
(f) Xitswana (Xtsw) “Setswana”
(g) Xibunu  (Xb) “Afrikaans”
(h) Xighoza (Xq) “isiXhosa”
(i) Xiswazi (Xswz) “Siswati"

(j) Xitsonga (Xtsg) “Xitsonga”

k) Xindhevele (Xndv) “isiNdebele”

[) Xisuthu xa N'walungu (XstN’) “Sesotho sa Leboa”
m)Xixona  (Xxn) “Shona”

n) Xikhoyi  (Xkh) “Khoe”

o) Xisani  (Xsn) “San”

q) Xiphuthukezi (Xpt) “Portuguese”
r) Xintariyani (Xnt) “Italian”

s) Xijarimani (Xjr) “German”

t) Xiindiya (Xndy) “Indian”

u) Xiswahili (Xswh) “Kiswahili”

(
(
(
(
(
(p) Ririmi ra Swikoweto (RrSw)  “Sign Language”
(
(
(
(
(
(v) Xipedi (Xpd) “Sepedi”

2.3.1.5 Mavito ya tinxaka ta vanhu

Mavito ya tinxaka ta vanhu ya fanele ku sungula hi letere lerikulu loko ya
tsariwa, xikombiso: Vatsonga, Vantima, Musuthu, Valungu, Makhaladi, Mazulu,

Muafrika-Dzonga.

Matsalelo lama landzelaka ya hoxekile: *VaTsonga, *VaNtima, *MuSuthu,
*Valungu, *MaKhaladi, *MaZulu, *MuAfrika-Dzonga.

2.3.1.6 Mavito ya vanhu na swivongo

Ku fanele ku papalatiwa nkucetelo wa tindzimi tin'wana eka matsalelo ya mavitavito
ya Xitsonga. Mavitavito ya vanhu na swivongo swa vona swa Xitsonga —
ku katsa na mavitavito ya tindhawu — swi fanele ku tsariwa hi ku landza
matsalelo ya Xitsonga ku ri hava nkucetelo wa Xisuthu xa Moria
eLesotho kumbe tindzimi tin'wana to fana na Xifurwa.

(a) Nkucetelo wa Xisuthu eka xitwari “i” eka mavitoxidzi

Man’wana mavito ya Xitsonga ya tsariwa hi ku landza nkucetelo wa Xisuthu
hikuva vaneri - lava nga vona vatshuri va matsalelo ya Xitsonga - va
dyondzerile vufundhisi bya vona hi Xisuthu eMoria, elLesotho. Hi
Xisuthu mikarhi yin’'wana xitwari xa “e” xi vuriwa kufana na xa "i" xa Xitsonga. Hi
swona leswi swi endlaka leswaku mikarhi yin'wana marito man'wana lama

wn

a ma fanele ku tsariwa ya ri na xitwari xa “i”, ya kumeka ya tsariwa ya

hoxekile hi ku tirhisa xitwari xa Xisuthu xa e’ kufana na
rivitavito ra “Giyane”  ematshan'weni ya “Giyani”; rivitavito ra
“Maswanganye” ematshan'weni ya “Maswanganyi”. Ehandle ka vaneri,
hambi va ri vamabalana lava tirhaka eka Ndzawulo ya Xikaya lava nga
na nkucetelo wa Xisuthu, va hoxile xandla eka mhaka leyi yo tsala

mavitavito  ya Xitsonga hindlela yo hoxeka. Swin’'wana swikombiso hi leswi:

Tsakani kungari *Tsakane
Wisani kungari *Wisane
Hlungwani  kungari Hlungwane
Rikhotso kungari *Rekhotso

(b)  Nkucetelo wa Xisuthu eka xitwari xa “u” eka mavitoxidzi

Man’wana mavito ya Xitsonga lama a ma fanele ku tirhisa xitwari xa “u”,
ya tsariwa hi ku landza nkucetelo wa Xisuthu hi ku tirhisa xitwari xa “0”
lexi loko xi vuriwa, mikarhi yin'wana xi vuriwaka tanihi hi “u” hi

Xitsonga. Swikombiso hi leswi:

Monene ematshan’weni ya Munene.
Mohlaba ematshan’weni ya Muhlava.
Mosa ematshan’weni ya Musa.

Hlongwani ematshan’weni ya Hlungwani.

()  Nkucetelo wa tindzimi tin’'wana eka switatisi swa Xitsonga

Hambileswi tindzimi tin'wana ti veke na nkucetelo wo tirhisa switatisi
leswi nga riki kona eka nongoloko wa switatisi eka matsalelo ya
Xitsonga, nkarhi wu fikile leswaku mhaka leyi yi lulamisiwa. Mavitavito
ya Xitsonga lama a ma tsariwa hi matsalelo lama nga riki ya Xitsonga,
ya fanele ku tsariwa hindlela leyi faneleke ya matsalelo ya Xitsonga.
Hileswaku mipfumawulo hinkwayo ya Xitsonga yi fanele ku yimeriwa hi
maletere kumbe mifungho leyi hlawuriweke no tiyisisiwa hi HURIRIXI.

Swikombiso hi leswi landzelaka:

Mab’asa kungari “Mabasa

Maxele kungari “Mashele

Xilote kungari *Shilote
Makawukawu kungari “Mackauckau
Cawuke kungari “Chauke

Valoyi kungari *Baloyi

Nxalati kungari *Shalati

Muhlava kungari *Muhlaba
Makhuva kungari *Makhuba
Maceke kungari Matjeke

(d) Mavito ya vanhu
Mavito ya vanhu ya Xitsonga lama lombiweke eka tindzimi tin'wana ya

fanele ya tsariwa hi Xitsonga:

Fanuwele kungari *Phanuele

Mdun’wazi kungari *Mdungwazi (Mdungwazwe)

Mujaji kungari *Modjadji
(e) Mavito ya swivongo
Swivongo swa Xitsonga swi fanele ku tsariwa hi matsalelo lamanene ya

Xitsonga swi nga ri na mhaka ku ri ya tekiwa eka Xitsonga xo ringanerisiwa,

tindzin’wana kumbe tindzimi timbe. Matsalelo yo ringanerisiwa ya swivongo,

xk:

Ngoveni kungari *Ngobeni
Maxele kungari *Mashele
Xilote kungari *Shilote
Makawukawu kungari *Mackaukau
Cawuke kungari *Chauke
N’'wayekeyeke kungari *Myakayaka
Valoyi kungari *Baloyi

2.4 Risivi

Risivi i rito leri tirhaka endhawini ya riviti kumbe etlhelo ka rona. Loko ri
tsariwa a ri khomani na swihluvi swa mbulavulo leswin’'wana. Nakambe,
swiphemu swa wona a swi hambanisiwi. Vona swikombiso leswi tsariweke hi

ku tikisa eka swivulwa leswi landzelaka:

“Vavasati hinkwavo va tlharihile hikuva va handzela vana va vona. Ko va

”

lava ntsena va siyaka vana va ri voxe endlwini, va tiehleketelaka va ri swavo.

2.41 Risivanene

Mapeletwana ya risivanene ya fanele ku tsariwa ya khomana, xk:

Vun’we
mina kungari *mina
wena kungari *we na

yena kungari *ye na

wona kungari *wo na
Vunyingi

hina kungari *hi na
n’'wina kungari *n’'wi na
vona kungari *Vo na
swona kungari *SWO na

2.4.2 Risivakomba

(a) Masivakomba ya fanele ya tsariwa ya hambanisiwa na maviti, xk:

(i) Ndziya le Pitori.
(i) Yindlu leyi yi sasekile.
(iii) Eka Malume Rhangani hi kwala Petanenge.

(b) Loko masivakomba ya komisiwa kun’'we na misinya ya rihlawuri ya fanele
ya khomana. A ku tsariwi xirhatana ku kombisa ku komisiwa ka rito, xk:

Yo komisiwa Yo helela

(i) leyitsongo kungari *leyi'tsongo < Yindlu leyi yitsongo
(i) lerikulu kungari leri'kulu < Jaha leri rikulu
(i) leyintshwa kungari leyi'ntshwa < Hembe leyi yintshwa

2.4.3 Risivantalo

Swiaki swa risivantalo a swi hambanisiwi loko ri tsariwa. Vona
swikombiso leswi landzelaka:

hinkwa-: munhu wo rhanga: hinkwerhu
munhu wa vumbirhi: hinkwenu
munhu wa vunharhu: hinkwavo
mitlawa ya 3 — 21: hinkwayo, hinkwadyo

swa-: munhu wo rhanga: swanga

munhu wa vumbirhi: swaku
munhu wa vunharhu: swavo
mitlawa ya 3 — 21: swayo, swadyo

-xe: munhu wo rhanga: ndzexe (vun'we) — hexe (vunyingi)
munhu wa vumbirhi: wexe (vun’'we) — n’wexe (vunyingi)
munhu wa vunharhu: yexe (vun’we) — voxe (vunyingi)
mitlawa ya 3 — 21: woxe, dyoxe

2.5 Ribumabumeri

2.5.1 Rihlawuri

Misinya ya rihlawuri hi leyi landzelaka: -nene, -mbe, -tsongo, -tsanana, -kulu,

-kulukumba, -mbisi, -ntshwa, -n’'wana, -n’'wanyana.

Rihlawuri ri tsariwa ri ri rito rin'we. Hileswaku xitwananisi kumbe xirhangi xi
tsariwa xi khomana na nsinya (nsinya wa rihlawuri a wu cinci xivumbeko
handlekaloko rihlawuri ri tirha na riviti ra ntlawa wa 1). Laha rihlawuri ri nga tirha
na riviti ra ntlawa wa 1, nsinya wa rihlawuri wu rhangeriwa hi letere /n/ leri ri

sukelaka eka xirhangi xa ntlawa wa 1 xa mu- xk:

(munhu) loyi + mu + kulu
> *loyimukulu
> *lomukulu
> *lomkulu

> lonkulu
Loko rihlawuri ri tirha na maviti ya mitlawa leyin'wana, letere leri ra /n/ a ri vi

kona, xk:

(tihuku) letikulu < leti + kulu

Mapeletelo lama landzelaka ya hoxekile:

*letintsongo < leti + tsongo
*letinkulu < leti + kulu
*lavantsongo < lava + tsongo

Maritonkatsano lama vumbiwaka ya huma eka maviti ya ntlawa wa 1 na
mahlawuri, maritonkatsano ya kona ya vumbiwa hi ku katsa riviti na rihlawuri
hinkwaro leri bumabumelaka riviti ra kona. Xk: mhanintsongo (mhani +
ntsongo), mhaninkulu (mhani + nkulu), tatanankulu (tatana + nkulu),

SWEeSWOSWeSWO.
Kasi loko ku vumbiwa maritonkatsano lama humaka eka maviti ya mitlawa
leyin’'wana xikan’we na mahlawuri, ku katsiwa ntsena nsinya wa rihlawuri na
riviti leri ku bumabumeriwaka rona. Xk: xifundzakulu (xifundza + -kulu),

dorobatsongo (doroba + -tsongo), sweswosweswo.

Hikwalaho ka milawu lemimbirhi leyi nga laha henhla, matsalelo lama

landzelaka ya va ya hoxekile:

*sesikulu, *mhanitsongo, *mhanikulu, *tatanakulu, *tatanatsongo.

*dorobantsongo, *xifundzankulu, *hofisinkulu.

Mapeletelo lama landzelaka ya misinya ya mahlawuri ya hoxekile hikuva ya

fanele ku hetelela hi xiheteleri xa -a, kungari xa -i:

“Vanhu van’'wana va fikile” kungari *van’wani.

“Vaendzi van’'wanyana a va si dya” kungari *van’'wanyani.

2.5.2 Rihlayi

(a) Swiaki swa tinomboro swi tsariwa swi ri rito rin'we ro khomana handle ko

tirhisa xiboho exikarhi ka maritonkatsano, hindlela leyi:

(i) n’we (1), mbirhi (2), nharhu (3), mune (4)

(i) khumen'we (11), khumembirhi (12), khumekaye (19)

(i) makumembirhi (20), makumembirhin’'we (21) makumembirhikaye (29)

(iv) makumekaye (90), makumekayen'we (91) - makumekayekaye (99)

(v) dzana (100), dzana na n'we (101) - xk: Vavanuna va dzana na nharhu
(103); kambe tihuku ta dzana na nhungu (108) swsw

(viy madzanambirhi (200)

(vii) gidi (1000), gidi na n’'we (1001) - gidi na makumekayekaye (1099)

(viii) gidi na dzana (1100), gidi madzanakaye makumekayekaye (1999)

(ix) magidimbirhi na ntlhanu (2005), magidimbirhi madzanakaye
makumekayekaye (2999)

(x) miliyoni (1 000 000) > timiliyoni (kungari *mamiliyoni)

(xi) biliyoni (1 000 000 000) > tibiliyoni (kungari *mabiliyoni)

(i) thiriliyoni (1 000 000 000 000) > tithiriliyoni. (kungari *mathiriliyoni)

(b) Xiaki xa rihlayi xa ka-/ ko-
(i) xifanele xi khomana na nsinya wa rihlayi wa n'we (1), mbirhi (2) na nharhu (3),
xk: kan'we (ka1), kambirhi (ka2), kanharhu (ka3);
(if) xi fanele xi khomana na nsinya wa rihlayi wa -ngani? -nyingi, -tala,
xk: kangani, kanyingi, kotala, kohlaya.
(iii) xi fanele xi hambana na nsinya wa rihlayi kusuka eka mune (4) kuya
ehenhla, xk: ka mune (ka 4), ka khume (ka 10), ka dzana (ka 100).

(c) Xirhangi xa rihlayi xi tsariwa xi khomana na misinya ya (tinomboro ta

1, 2 na 3 ta) mahlayi ya kona, xk:
(i) Xiphongo xi1 xi yiviwile.
(i) Timbuti ti2 ti yiviwile.

(i) Swimhulu swi3 swi dlayiwile.

(d) Xiaki xa xirhangi xa rihlayi xa {-a-} xi tsariwa xi tiyimela xi ri xoxe xi hambana na
nsinya wa rihlayi ra kona, xk:

(i) Swimanga swa 5 swi le khixini.

(i) Tinyarhita 10 ti vekiwe eManyeleti.

(i) Miperekisi ya 4 yi byariwe le ntangeni.

XIYA: Swikombiso leswi swa (d) i swa mafuwi yo komba nhlayo. Marito lama
tsariweke hi ku tikisa i switwananisi swa mfuwo kasi nomboro yin’'wana na

yin'wana i nsinya wa rifuwi.

(e) Swiphemu

Marito yo vula swiphemu ya tsarisiwa xileswi: hafu 14 , kotara (v,)

N'wexanhungu (%), nharhuxanhungu (%), nkomboxanhungu (%), swsw

(f) Mahlayi lama kombisaka swilo leswi nga talangiki ya tsariwa ma hlanganile,
ya tsarisiwa xileswi:
Tingaritingani kungari *Ti nga ri tingani
Vangarivangani kungari *Va nga ri vangani
Swingariswingani kungari *Swi nga ri swingani
Swikombiso eswivulweni:
(i) Vahloti va phasile tiyimbhu tingaritingani.

(ii) Vadyondzi vangarivangani va ye enkosini.

(iii) Swimanga swingariswingani swi dyiwile.

2.5.3 Rifuwi

(a) Xirhangi kumbe xitwananisi xa rifuwi xi tsariwa xi khomana na nsinya wa

xona eka marito lama nga tiyimelaka tanihi maviti kasi xi ta hambanisiwa

ka swikombiso leswi landzelaka:

(i) Wantima (*muntima) a nga hanyi tanihi Mulungu KAMBE Nhwana wa
ntima u sasekile.

(i U velekile (n'wana) wajaha, KAMBE Loyi i n’'wana wa_jaha leri.

(i) Wandzisanyana KAMBE Ndzi vula loyi wa ndzisana ya Poni.

(iv) Wanhwana KAMBE Miri wa nhwana a wu na ringhala.

(v) Vamakwerhu KAMBE Vana va makwerhu.

(viy Vakhale va vurisile KAMBE Vanhu va khale a va garingeta.

(viiy | vamani va vilelaka? KAMBE | vana va mani va vilelaka?

(b) Misinya ya rifuwi leyi landzelaka yo tanihi -nga, -ku, -kwe, -irhu, na -vo, yi

tsariwa yi khomana na marito lama yi ma bumabumelaka, xk:

() nkatanga, nkataku, nkatakwe.

(i) makwerhu, makwenu, makwavo. (kungari *makwavo/makwenu wa
wena)

(i) makwerhu. (kungari *makwerhu wa mina)

(iv) n'wananga, n’'wanaku, n'wanakwe.

(LEMUKA: Loko ku kala ku tirhisiwa misinya leyi ku vumba rifuwi, a swa ha
fanelangi leswaku rifuwi ra kona ri tlhela ra ha bumabumeriwa hi mafuwi
“wa mina, wa wena, wa yena, wa vona” hikuva misinya ya -nga, -inu, -irhu,
-kwe na -vo ya vula swona swo “wa mina, wa hina; wa wena, wa n’wina;

wa yena, na wa vona)

(c) Misinya ya -kulorhi, -kuloni na -kulobye yi tsariwa yi khomana na riviti leri

hlamuseriwaka, xk:
(i) Fumani u tirha na mina, i mutirhikulorhi.

(if) Fumani u tirha na wena, i mutirhikuloni.

(iii) Fumani u tirha na yena, i mutirhikulobye.

2.5.4 Riengetelo

2.6

2.61

Xitwananisi kumbe xirhangi xa riengetelo xi nga tsariwa xi helerile kumbe xi

komisiwile, xk:

Tlhelo ra mpfumelo
Lexi heleleke: Ximanga lexi xi vonaka kondlo.

Lexi komisiweke: Ximanga lexi vonaka kondlo.

Tlhelo ra nandzulo ri vumbiwa hi ku lungelela xilandzi -iki eka rimitsu, xk:
Ximanga lexi vonaka > Ximanga lexi nga voniki, kungari

> Ximanga lexi nga *voneki

Riendli

Xitsonga xi landzelela ngopfu matsalelo yo hambanisa. Hikokwalaho, nsinya
wa riendli wu tsariwa wu hambana na xitwananisi xa nhlokomhaka na xa

xiendliwa, hambi hi le ka mpfumelo kumbe eka nandzulo, xk:

(@)  Khomphyutara se yi karhele ku tirha. (kungari *yikarhele)

(b)  Yindlu a va si yi heta ku aka. (kungari *avasiyiheta)

Switwananisi

(a) Switwananisi swa marito exivulweni swi fanele ku lawuriwa hi ntlawa
wa riviti ra kona. Switwananisi swi tiyimela swi ri swoxe, swi

rhendzeriwa hi mavangwa tanihi le ka swikombiso leswi landzelaka:

(i) Tiko ra Afrika-Dzonga ri amukerile vutihlamuleri eDRC.
(i) Xipano xa Bafana-Bafana xi hlurile.

(i) Lokixi ra Giyani se ri kurile masiku lawa.

(iv) Vandla ra ANC ri tilulamisela nhlawulo.

(v) Movha wa BMW wu durha ku hundza wa Toyota.

(b) Loko ku tirhisiwa vito hi roxe ku tirhisiwa xitwananisi xa yi/ya eka mavito
lama hinkwawo naswona xi tsariwa xi nga khomani na nhlokomhaka leyi xi yi

twananisaka. Swikombiso:

(i) Afrika-Dzonga yi kumile ntshunxeko hi lembe ra 1994.
(i) Amerika yi hlaserile Iraq handle ka nandzu.

(iiy Bafana-Bafana yi hlurile Congo.

(iv) Loko yiri Kaizer Chiefs ya ringeta masiku man’wana.
(v) Giyani se yi kurile masiku lawa.

(vi) ANC vyi tilulamisela nhlawulo.

(vi)  BMW yi durha ku hundza Toyota.

(c) Loko xiendliwa xi katsa nongoloko wa mavito ya swilo lama welaka eka
mitlawa yo hambanahambana, ku tirhisiwa xitwananisi xa swi kumbe swa
naswona xi tsariwa xi nga khomani na marito man'wana lama xi tirhisanaka
na wona exivulweni, xk:

Vanhu, tihomu na tindlu swi khukhuriwile (Leswi i swiendliwa kungari
nhlokomhaka tanihilaha nawu lowu tumbuluxiweke wu vulaka swona).

2.6.2 Ripfunetariendli

(a) Ripfunetariendli ra -se- ri komba tlhelo ra mpfumelo, ku vula leswaku xo
karhi xi humelerile, naswona ri tsariwa ri nga khomani na marito laman’wana

ri tirhaka na wona exivulweni, xk:

(i) Vayeni se va fikile.
(i) Loko va fika se a ndzi dyile/a se ndzi dyile.

(iii) Loko va fika ndzi ta va se ndzi dyile.
(b) Ripfunetariendli ra -si- ri yimela nandzulo, ku komba leswaku xo karhi a xi

si humelela, naswona ri tsariwa ri nga khomani na marito laman’wana xi

tirhaka na wona exivulweni, xk:

2.6.3

264

2.7

(i) Vayeni a va si fika.
(i) Loko va fika a ndzi nga si dya.

(iii) Loko va fika ndzi ta va ndzi nga si dya.

Hlayelo ra ndzeriso

Xilandzi xa riendli eka hlayelo ra ndzeriso xi fanele ku va /e/, kungari /i/. Ku tala
ku va na xihoxo loko ku tsariwa riendli ra hlayelo ra ndzeriso. Xihoxo xa kona i

ku tsala xitwari xa makumu xa /i/ matshan’weni ya /e/, xk:

A hi *fambi. > A hi fambe.
A hi *dyi. > A hi dye.

Vunyingi bya swivulwa leswi hi lebyi landzelaka:

A hi fambeni!
A hi dyenil!

Nandzulo

Loko ku vumbiwa nandzulo ku tirhisiwa xitwari xa makumu xa -i eka nsinya wa

riendli matshan’weni ya xitwari xa -a, xk:

A ndzi dyangi kungari *A ndzi dyanga
A ndzi fambangi kungari *A ndzi fambanga
A ndzi yivangi kungari *A ndzi yivanga

Riyimelariendli

Xirhangi xa riyimelariendli xa i/hi, xi tsariwa xi tiyimela xoxe, xk:

(a) Maluleke i mutirhi.

(b) Maluleke hi yena mutirhi.

2.8

2.9

210

(c) Maluleke a hi mutirhi.

Swifananisi

(@) Ku tirhisiwa swifananisi leswi landzelaka naswona swi tsariwa swi nga

khomani na marito lama swi tirhisiwaka na wona exivulweni:

wongeti, wonge, onge, swange, tanihi, ungaku, ingaku,

ingi, ingiti.

(b) Marito lama landzelaka a ya amukeleki ku tirha tanihi swifananisi:

inge, ingari.

Riencisi

Riencisi ri tsariwa ri ri rito rin'we. A ri khomani na swiaki leswi nga kusuhi na

rona exivulweni, xk:

(@) Ku lo na nghena Mudyondzisi Gembani, ko vhe ku ku whi, etlilasini.
(b) Mindzheko a yi ku ngalavangalava, exivaveni.

(c) Nhutlwa yi ri dlodlongodlongo, yi kongoma enambyeni.

(d) Mpfundla wu te chola, lahayaa.

(e) Ku te tititi, loko mpfula yi gangamukile.

(f) U lo na lumiwa hi nyoxi, ho vona tihlo ndla, ndla, ndla!

Rihlamari

Mahlamari ya fanele ku tsariwa ya tiyimela ya ri woxe nakona a swi fanelangi

ku tirhisa switwari swo tlula swimbirhi ku komba ku koka, xk:

(a) Loko u n’wi vitana u ta ku: “xewee!”

(b) Vusiwana u be nyandayeye a ku: “Nyoka mananoo!”

XIYA: A ku tirhisiwi switwari swo tlula swimbirhi ku komba ku koka, naswona

ku nga vuyeleriwi rito ku tlula kanharhu.

2.11 Swiaki swa ntshikelelo

Mavutisi na swiaki swa ntshikelelo xana, ke, na, man, phela na kasi, swi fanele

swi tsariwa swi hambana na maendli lama swi ma landzaka, xk:

a) Wa ta xana/ke/na?

C

(a)

(b) Tana haleno man!

(c) Mina ndza dzaha phela!
(d)

d) Kasi a wa ha fambi na mina xana?

212 Riengeteri

Riengeteri i xihluvi xa mbulavulo lexi engetelaka nhlamuselo ya riendlikulu.
Riengeteri ri tsariwa endzhaku ka riendli ri ri roxe ri nga khomani na riendli ra
kona xikan’'we na marito man’wana lama tirhisanaka na rona exivulweni. Ku

na maengetelaxidzi na maengetelampfelelo.

2.12.1 Riengetelaxidzi

Riengetelaxidzi i riengeteri leri davukaka ri ri karhi ri tirha ku engetela

nhlamuselo ya riendli. Ri fanele ku tsariwa endzhaku ka riendli, xk:

(a) Ndzi ta famba namuntlha.
(b) U famba kahle, u ya va rungula swinene.

(c) Tshinela kusuhi na mina, u nga tshameli ekule.

2.12.2 Riengetelampfelelo

Riengetelampfelelo i rito leri tirhaka tanihi riengeteri exivulweni kambe ri suka
eka xin'wana xihluvi xa mbulavulo. Maengetelampfelelo ya hambanisiwa hi

tinxaka ta swirhangi.

2.12.2.1 Maengetelampfelelo ya xirhangi xa ‘ha-’ na ‘hi-’

Maengeteri ya xirhangi xa ha- na hi- ya tsariwa ya va rito rin'we tanihi le ka

swikombiso swa (i) laha hansi. Laha xirhangi xa hi- xi nga xikombaxitirho,

(a) (i) Swi ta endliwa hindlela leyi a hlamuseleke hayona.
(i) Mi tihela hi ndlela liya va teke hi yona.

(b) (i) Yimani himukhuva lowu mi nga longoloxiwa hawona.
(ii) Munhu u fa hi mukhuva wolowo wa manwelo.

(c) (i) Vayeni va fikile hixamundzuku xakona.
(i) Ndzi ta vuya hi xa mundzuku xitimela xa kona.

(d) (i) Soso i mbyana hakunene, u yive xikhindi xinene lexi!
(i) Va ta ku ha kunene, u nga titekeli swilo hi wexe.

(e) (i) A va si vuya, kotala va fika hi awara ya tsevu nimixo.
(i) Ritlatla u feyile Giredi ya 12 ko tala.

(f) (i) Tanihilaha hi nga hlamusela hakona, Risimati u dye ntirho.

(ii) A a yime ko tani hi laha tlhelo ka bazi.

2.12.2.2 Maengetelampfelelo ya xirhangi xa ‘na-" kumbe ‘ni-’

Xirhangi xa riengeteri xa na-/ni- xi tsariwa xi khomana na nsinya wa riengeteri

ra kona, kufana na le ka marito lawa:

nimpundzu, ninhlikani, nimadyambu, nindzhenga, nivusiku, nikatsongo,
niswitsanana. (Xiya: hinkwako eka marito lawa laha ku tirhisiweke ni ku nga
ha tirhisiwa na).

2.12.2.3 Riengetelampfelelo ra xirhangi xa ‘ku-’

Riengeteri leri kombaka mpfhuka wa ndhawu kumbe nkarhi ri tsariwa (hi ku

khomanisa xirhangi “ku” na nsinya wa kona) ri khomana na xirhangi, xk:

(a) Mpfhuka wa kusuka eDan kufika eZangoma i 15km.

(b) Mpfula yi sungule ku na kusukela tolo kufikela namuntiha.

2.13 Rihlanganisi

Mahlanganisamarito na mahlanganisaswivulwana swi tsariwa swi tiyimela swaswo swi

nga khomani na marito kumbe swivulwa leswi swi swi hlanganisaka. Swikombiso hi leswi:

) Sungi na Mangalani va vuyile.
b)  Muggivela na Sonto i masiku yo wisa.
) Homu leyi na liya ti fanele ku xavisiwa.

d)  Vanhu lavakulu na lavatsongo va fanele va xiximana.

—-
=

(

(

(

(

(e)  Vana lava tsakelaka ku yimbelela na ku tsutsuma, a va tsarise.

( Murhi lowu u wu nwa nimpundzu na nimadyambu.

(g)  Ndziya eku etleleni hikuva ndzi pandziwa hi nhloko.

(h)  Ndzi ta ya entirhweni hambileswi ndzi vabyaka.

(i) Hambiloko ko ba lexi dumaka, mina na ndyangu wa mina hi ta
khomelela eka Yesu.

1) Nakuri i vusiku, a wu swi voni; wa ha jikajika eswitarateni.

(k) Hlaya tibuku, kumbexana u nga pasa.
Ku na rihlanganisamarito na rihlanganisaswivulwana.

2.13.1 Rihlanganisamarito

(@)  Sungi na Mangalani va vuyile.

(b)  Muggivela na Sonto i masiku yo wisa.

(c) Homu leyi na liya ti fanele ku xavisiwa.

(d)  Vanhu lavakulu na lavatsongo va fanele va xiximana.

(e)  Vana lava tsakelaka ku yimbelela na ku tsutsuma, a va tsarise.
(f) Murhi lowu u wu nwa nimpundzu na nimadyambu.

2.13.2 Rihlanganisaswivulwana

(@)  Ndzi ya eku etleleni hikuva ndzi pandziwa hi nhloko.

(b)  Ndzi ta ya entirhweni hambileswi ndzi vabyaka.

54



2.13.3

(f)

Hambiloko ko ba lexi dumaka, mina na ndyangu wa mina hi ta
khomelela eka Yesu.
Nakuri i vusiku, a wu swi voni; wa ha jikajika eswitarateni.

Hlaya tibuku, kumbexana u nga pasa.

Xiya ku hambana ka nhlamuselo exikarhi ka mahlanganisi na marito yo
fana na mahlanganisi kambe ya tsariwe hi ku hambanisiwa hi mavangwa

exikarhi ka wona.

Lemuka: Swikombiso swa (i) hi swona swi nga na rihlanganisi. Eka
swivulwa swa (ii) marito ya kona ya fana na ya mahlanganisi lama nga
eka swivulwa swa (i), kambe wona a ya khomani hikuva a hi

mahlanganisi.

(i) U dlayiwile hikuva a a ri na nkanu.

(i U dlayisiwe hi ku va na nkanu.

i) Bruce Bvuma u vavisekile, hikwalaho a nge vi n'watipala.
ii) Laha ku vavaka hi kwalaho tsolweni.

(i) Hambiloko va hi xanisa, a hi tshiki ku khongela.

(
(
(

)

)
ii) Hambi loko o fa n’'wana wa vanhu mi to swi yini.

) A ndziali ku tirha, xingakona a ndzi lavi ku holoveriwa.
)

(
(i) Nyathela u dya xin’'wana na xin’'wana xi nga kona exigwitsirisini.

Matirhiselo ya mahlanganisi ya “ni” kumbe “na”

Ku hambanisiwa na ku hlanganisiwa ka marito swi lawuriwa hi nhlamuselo ya

rito na matirhiselo ya rona. Kun’'wana rito ra ni/na ri tsariwa ri tiyimela ri ri roxe

tanihi rinlanganisi kasi kun’'wana ri khomana na marito/misinya yin’'wana.

Mahlanganisi lama ya ta tirhisiwa hindlela leyi landzelaka, ya tsariwa ya

tiyimela ya ri woxe: (xiya: Loko munhu a hlawula “na” u fanele a tirhisa yena

hinkwakonkwako. Swi tano na loko a hlawula “ni”.)

(a) Rihlanganisi ra “na” ri nga tirhisiwa hinkwakonkwako laha ku tirhaka

rihlanganisi ra “ni” (handle ka (b) laha hansi), xk:

(i) Va tirha vusiku na/ni nhlikani.
(i) Makwembe na/ni tinyawa i matsavu.

(iii) Ndzi vutisa mayelana na/ni xikambelo.

Eka mavito lama katsaka maviti mambirhi kumbe kutlula, yo fana na

mavito ya tindzawulo ta mfumo, xk:

Ndzawulo ya Vutshila na Mfuwo, kungari

*Ndzawulo ya Vutshila ni Mfuwo

(b) Rihlanganisi ra “ni” a ri nga tirhisiwi:

(i) emahlweni ka risivanene, xk:
*Ndzi tirha ni yena > Ndzi tirha na yena.
(i) eka xivulwa xa nandzulo, xk:

ndzi ni mhaka na wena ndzi na mhaka na
*A nd hak >And hak
wena.

(iii) exikarhi ka maviti ya ntlawa wa 1 (a), xk:
*Kokwana ni manana > Kokwana na manana.
*Muhehi ni Mijaji > Muhehi na Mijaji.

2.14 Rivutisi

Rivutisi i xihluvi xa mbulavulo lexi paluxaka mhaka yo vutisa. Rivutisi hambi i ra
ntumbuluko kumbe ra mpfelelo, ri tsariwa ri ri rito rin'we. Eka xiphemu lexi hi

kuma marito yo fana na lama landzelaka:

Mi ta vuya rini?
Nyanyana leyi yi lava yini?
Wena u dyondza kwihi xikolo?

Mi pfukile xana?

2.16

v)  Xana munhu u fambisa kuyini loko a ya eMkhuhlu xana?
vi)  Loko va hi siyile, ku(ri)yinikaswona?

(

(

(vii)  Vanhu va le Divila va vulavula xiyini?

(vii) Hikwalahokayini fasitere ri nghenisa moya?
(

ix)  Hikokwalahokayini van’watipolitiki va holova?

Xiya leswaku rivutisi ‘xana’ ri nga tsariwa emasungulweni kumbe emakumu ka
xivulwa, kumbe eka tindhawu hatimbirhi. Tlhandlakambirhi, ra swi kota ku tirha na

mavutisi laman’wana xikan’we.

Mbuyelelo

Marito lama kombaka mbuyelelo ya fanele ya tsariwa ya khomana ya va rito
rifwe naswona ya fanele ku tsariwa ya ri woxe ya nga khomani na marito
man’wana lama ya tirhisanaka na wona exivulweni kufana na le ka swikombiso

leswi landzelaka:

(a) Rhavira xivuyevuye.
(b) Vanhu va fambafamba vusiku na nhlikani.
(c) Xitimela xi rhwala madzanadzana ya vanhu.

(d) Vukati a byi tiyiseleki, ngopfungopfu loko nuna wa kona a ri na
rigombo.

(e) A ku tile tinxakaxaka ta vanhu.

(f A ku ri na swakudya swo hambanahambana.
Maritonkatsano

(a) Swiphemu swa maritonkatsano swi tsariwa swi khomana xk:

munhu + nene munhu + nene > munhunene

hofisi + kulu hofisi + kulu > hofisikulu

(b) Xiphemu xo rhanga xa rivitankatsano lexi nga nsinya wa riendli xi fanele ku helela
hi -a, xk:

muakatiko kungari *muakitiko
mutshama + xitulu > mutshamaxitulu
xiya + na+ moya > xiyanimoya

swihangalasa + mahungu + nyingi > swihangalasamahungunyingi

mboyamela + tlhelo + rin'we > mboyamelatlhelorin’we

(c) handlekaloko

(i) rivitankatsano ri hetelela hi nsinya wa rihlawuri -kulu \ -tsongo, xk:
mufambisinkulu kungari *mufambisankulu

(i) rivitankatsano ra kona ri ri vito ra dyondzo yo karhi, xk:

ntivovutomi (biology), ntivomatimu (history), ntivomisava (geography)

(d) Hambiloko hi tolovetiwile ku vula na ku tsala leswi landzelaka:
*hofisinkulu, *xifundzankulu, *hofisintsongo, *xifundzantsongo;

Swi hoxekile hikuva letere ra /n/ eka nsinya wa rihlawuri ra -kulu na -tsongo na
-tsanana a ri fanelangi ku va kona. Marito lama ya fanele ya tsarisiwa xileswi:
hofisikulu, xifundzakulu, hofisitsongo, xifundzatsongo.

Letere ra /n/ ri kumeka ntsena eka maritonkatsano lama vulaka vanhu
ya mitlawa ya 1 na 1a laha wu sukelaka eka xirhangi kumbe xitwananisi xa ntlawa
xa /mu-/ tanihi le ka swikombiso leswi landzelaka:

mhaninkulu, n'wanantsongo, mufambisinkulu, Gazankulu.

(e) Matsalelo lama nga eka kholomo yo rhanga ya hoxekile hikuva a ku fanelangi ku
va na xiboho exikarhi ka swiphemu leswi ya akiweke hi swona:

XIFANISO XA 3: Tafula ra 2: Maritonkatsano

Matsalelo yo hoxeka Matsalelo lamanene
*nhloko-mhaka nhlokomhaka
*mavula-nene mavulanene
*hofisi-kulu hofisikulu
*rivonela-mandleni rivonelamandleni
*mutshama-xitulu mutshamaxitulu
*Xxiya-ni-moya xiyanimoya

*swihangalasa-mahungu-nyingi swihangalasamahungunyingi

*mboyamela-tlhelo-rin'we mboyamelatlhelorin’'we

*vambirhi-vanharhu vambirhivanharhu

2.17 Malombiwa

2171

(a)

—
£

-
o
-~

(d)

Tindlela ta malombelo

Marito ya lombiwa ntsena laha ya Xitsonga ya nga riki kona, handlekaloko
hi lava ku humelerisa ku hambana loku vangiwaka hi vundzeni bya xivulwa.
Xikombiso, a swi amukeleki ku va munhu a vulavula hi n’hweti ya Januwari
vito ra yona ra Xitsonga ra Sunguti ri ri kona. Kumbe munhu a vulavula hi
ritiho ra xingwavila (ring finger) kasi ri na vito:

madyambitsi /matiringisi.

Ku ta tsanyusiwa nhlamuselo ya rito ra ndhavuko ra Xitsonga ku katsa
milongoti yintshwa, xk: xiluvelo > pulpit; xiambalo > uniform; muluvisi,

muamukeri wa xibalo > receiver of revenue.

Ku ta hlanganisiwa marito kumbe swiaki swa marito ya Xitsonga ku vumba

maritonkatsano lama nga ta paluxa mongo wa nongoti lowuntshwa, xk:

(i) mutshamaxitulu = chairman.

(i) xivulwan’'we = simple sentence.

Man’wana marito ya tundziwa ya ri tano eka tindzimi leti ya lombiwaka eka

tona kambe ya tsariwa hi ku voyamisa kumbe hi ku tirhisa switshaho, xk:

(i) Fly-by-nighti xilo lexi nga riki enawini. Vini va ti“fly-by-night” to tala a va
na switifiketi.
(i) Boeing i muxaka wa xihahampfhuka. Afrika-Dzonga yi na ti“Boeing” 725

ta tsevu.

(i) Domicilium citandi et executandi swi vula ndhawu/muti laha munhu a

etlelaka kona a pfuka kona.

(e) Malombiwa lama cinciweke mipfumawulo ya twarisiwa hi sisiteme ya

Xitsonga ya tsariwa hilaha ya twarisiwaka hakona hi Xitsonga, xk:

(i) byuro < bureau.

(i) xitatimente < statement.

(f) Malombiwa lama thyiwaka vanhu, lama welaka eka ntlawa wa 1a ya
fanele ku tsariwa handle ka xirhangi hikuva ntlawa wa 1a wu hava
xirhangi, xk: khanselara < councillor (kungari *mukhanselara)
mininjhere < manager (kungari *mumininjhere)

khomixinara < commissioner (kungari *mukhomixinara)

XIYA: vunyingi bya maviti lama byi kumeka eka ntlawa wa 2a lowu
xirhangi xa wona xi nga xa thoni ya le henhla, hisw:
vakhanselara

vamininjhere

2.17.2 Yin’wana ya milawu ya malombelo

(a) Malombiwa ya tsariwa hi ku landza nawu wa xitatisi na xitwari, xk:

(i) buku < book.

(i) fulete < flat.

(b) Hinkwako laha mpfumawulo wa cl eka Xinghezi kumbe wa kl eka Xibunu

wu hundzuluxeriwaka eka Xitsonga wu va tl. Swikombiso:

(i) tliliniki < clinic/kliniek.
(i) tlilasi < class/klas.
(iii) tliloko < clock.

(c) Xitsonga xi hava mipfumawulo ya tidiphthong yo fana na th eka theory/
theorem/thesis.
Mipfumawulo leyi hi Xitsonga yi ta hlayiwa no tsariwa tanihi switatisi leswi
nga moyahatiwa kufana na th [t"] wa Xitsonga loko ku lombiwa marito

lawa, hisw ya ta va thiyori/thiyoreme/thesisi.

(d) Xitwari xo hetelela eka malombiwa yo fana na lama landzelaka xi fanele xi

va -e hikwalaho ka yelaniso wa mipfumawulo, xk:

(iy Term> theme, kungari *thema.
(i) Firm> feme kungari *femal/femi.
(i) Van > vhene kungari *vhena/vheni.

(e) Marito lama helaka hi ntwariso wa /-ter/, /-ner/, /-dar/, /-ure/ na man’'wana

-

lamo tano eka tindzimi to fana na Xinghezi ya fanele ku hela hi/-ra/ loko ya

hundzuluxeriwa eka Xitsonga, xk:

(i) hooter > hutara.

(i) heater > hitara.

(i) quarter > kotara.

(iv) computer > khomphyutara.
(v) scanner > xikenara.

(vi) commissioner >  khomixinara.
(viiy calendar > khalendara.

(viiy brochure > burochara.

XIYA: Swi nga endleka man’wana marito ya nga pfumeli ku tirhisa xilandzi xa

/-ra/ xa nawu lowu, xk:

(i) collar > kholoro kungari *kholara.
(i) spanner > xipanere kungari *xipanera.
(i) achar > acha kungari *achara.

XIYENGE XA 3: MAHIKAHATELO
3.1 Maletere lamakulu

Maletere lamakulu ya tirhisiwa hindlela leyi landzelaka:

3.1.1 Mavitavito

Letere ro sungula ra rivitavito ri tsariwa hi letere lerikulu, xk:

(a) Bamuza, Giyani, Soweto, Kamhinga, Muggivela, N’wamatibyana

(b) Eka mavito ya vanhu yo vula “n’'wana wa”, xk:

N’waMazinyongwa, N’'waXigombe, N’waN’wamitwa

(c) Eka mavito ya swiharhi leswi nga munhuhatiwa, xk:

N'wampfundla, N'waxikhovha

(d) Eka swiyimo swa vanhu, xk:
Tatana Mabirimisi, Manana Njhakeni, Hosi Tembe.

Holobye Joe Maswanganyi, Phuresidente Cyril Ramaphosa

(e) Mavito ya tinxaka ta vanhu, xk:

Vatsonga, Vantima, Valungu, Makhaladi
(f) Emasungulweni ya xivulwa, xk:
Vana va hina se va kurile.

EGiyani a hi laha. EAmerika i kusuhi.

(g9) Emasungulweni ya mavito ya vuakatiko, xk:

Muafrika, Maamerika, Vavhenda.

3.1.2 Mikomisotsongo (micro-shortening)

Ku na tinxaka tinharhu ta mikomisotsongo, ku nga xikomiso (abbreviation),

rivulwankatso (acronym) na rivulwampfilungano (abbracronym).

Letere lerikulu ri tsariwa:

(a) eka letere kumbe maletere lama yimelaka vito kumbe mavito yo thyiwa

munhu, xk: OR (Tambo) = Oliver Regionald Tambo.

(b) eka letere ro rhanga ra xikomiso xa xivongo, xk: ORT = Oliver Regionald
Tambo; Ester M = Ester Mathevula.

(c) eka letere ro rhanga ra xikomiso xa rito leri yimelaka xiyimo xa munhu,
xk: Mnn = Manana; Dkd = Dokodela; Phrf = Phurofesa.

(d) eka maletere ya xikomiso lexi yimelaka rivitavito ra ndzawulo, nhlangano
kumbe bindzu xk: ND = Ndzawulo ya Dyondzo; SAA South African
Airways; ZCC = Zion Christian Church; EFF = Economic Freedom
Fighters.

(e) eka letere ro rhanga ntsena kumbe eka maletere hinkwawo ya
rivulwankatso, xk: Sars/SARS (South African Revenue Services);
Absa/ABSA (Amalgamated Banks of South Africa); Unisa (University of
South Africa); HURIRIXI/Huririxi (Huvo ya Rixaka ya Ririmi ra Xitsonga).

(f) eka xikomiso xa marito yo yimela mali, xk: R = Rhandi; P = Pula.
(g) eka maletere lama kumekaka endzilikanweni wa xikomiso kumbe
rivulwankatso ra ritonkatsano, xk:

MtsAng = Matsalana-Angarhela; KhmJdnr = Khomixinara-Jenerala;
CTexT = Centre for Text Technology.

(h) eka letere ro rhanga leri nga endzeni ka ntshaho wa xivulwa, xk:

Xigombe u te, “Ndzi yimeleni, ndza ha tiba xikandza.”

3.2 Xiboho (-)

Xiboho xi tirhisiwa ntsena:

(a) laha xi kombaka nandzulo, laha ku nga switwari ntsena, xk:

(i) E-e! (E-e, a ndzi swi lavi.) (nandzulo).
Xiya: Loko ku ri hava xiboho exikarhi ka switwari leswi, rito leri ri

komba tlhelo ra mpfumelo, xk:

(ii) Ee! (Ina!) [Ee, ndzi ta sweka] (mpfumelo).

(b) Laha xi kombaka man’wana ya mahlamari lama nga na switwari ntsena,
xk:

E-e-e! (E-e-e, swi lo yini kutani?) (rihlamari).

(c) eka mavitavito lama vumbiwaka hi maritonkatsano yo fana na ya matiko

na swifundzakulu leswi landzelaka:

(i) Afrika-Dzonga.
(ii) Kapa-Vupeladyambu.

(d) ku vula “exikarhi ka ... na...”; “kusuk(el)a ... kufika ...”, ku kombisa
mpfhuka exikarhi ka swilo swimbirhi kufana na le ka swikombiso leswi
landzelaka:
hi nkarhi wa 8:00 — 10:00 (Xiya: *8h00 —10h00)

Pitori — Joni = 42km

(e) emahlweni ka swilandzi swa -ka na -vu leswi lungeleriwaka eka nsinya wa
riendli ku khutaza kumbe ku hlohletela munhu leswaku a tirha ntirho wo

karhi. Swikombiso hi leswi:)

Vuyani-ka!
A hi fambeni-ka!
Wa nga aka-ka!

Vana lava ku hlekaka, va hleke-vu.

(f) emahlweni ka xilandzi (-ke; -ka; -vu) lexi lungeleriwaka eka nsinya wa

riendli ku komba ku lan’wa, ku xavelela na ku hlohletela, xk:

(i) Leswi u nge u lava ku famba, famba-ke!
(i)  Wanga aka-ka!

(iii) Loko van'wana va cina, cina-vu!
(9) ku komba swiaki swa marito kufana na swiaki swa rito ra “muaki”:
mu- i xirhangi.
-aki i nsinya.
-ak- i rimitsu.

-i i xilandzi.

(h) exikarhi ka swivongonyingi, xk:

(i) Mthembi-Mahanyele.
(ii) Madikizela-Mandela.
(iii) Dlamini-Zuma.

(iv) Tshabalala-Msimang.

(i) eka swivulwahava leswi paluxaka miehleketo yin'we, xk:

(i) Munhu loyi i ngwenya-nkelenge-xivutla-na-mindzheko.

3.3

3.4

3.5

(i) Ndzi hlangane na va-mina-a-ndzi-tsandziwi-hi-nchumu.
(ii) Ringeta makhemba-a-te-hwi! (xidlayamakondlo).

(k) laha rito ri nga heleriki eka ntila lowu ri sunguriweke eka wona ri tlulela
eka ntila lowu landzelaka. Kwalaho xiboho xi tsariwa exikarhi ka
mapeletwana lama tsemiweke, xk:

n'wana, kungari *n'w-ana/*n'wan-a.

(I) Eka maritonkatsano ya muxaka lowu:
(i) Matsalana-Angarhela

(ii) Khomixinara-Jenerala

Xitlhenguso (-)

Xitlhhenguso i mfungho wo lehanyana kutlula wa xiboho. Xi tirha ku kombisa
leswaku leswi landzelaka xona swi hlamusela kumbe ku olovisa leswi swa ha

ku vuriwaka, xk:

(@)  Vafana lava nga khomiwa — Jojo na Jeremiya — i vayivi lavakulu.
(b) Buku leyi hi nga hlaya eka yona — Yohane 12:22 — yi vula leswaku hi

fanele hi pfumela eka Yesu Kriste.

Xikumbemahlweni (/)

Xikumbemahlweni xi tirhisiwa ku yimela rito ra ‘kumbe’. Munhu a nga tsala a
ku:

Ndzi nyike malamula mambirhi/manharhu (matshan’'weni ya: mambirhi

kumbe manharhu).

Hefemulo (,)

Xihikahato xa hefemulo xi tirhisiwa exivulweni ku komba laha xivulavuri xi

faneleke ku kokanyana moya kona exivulweni. Mikarhi yin’'wana xi tirha ku

xaxameta swilo exivulweni, xk:

(a) Ndzi yimele kokwana, ndza ha teka xinchalana.

(b) N’wavhengele u xavisa xinkwa, mapa, mihandzu na matsavu.

3.6  Xihlamalo (!)

Xihlamalo xi tirha emakumu ka rito kumbe xivulwa hi ndlela leyi landzelaka:

(a) Endzhaku ka hlayelo ra ndzeriso, xk:
Dyanal!
Tana haleno!

Tsutsuma nandzuwe!

(b) Endzhaku ka riencisi loko ri yima ri ri roxe na loko ri ri emakumu ka xivulwa,
xk:

tsayil: Hi vone nyeleti yi ku tsayi!

kanya!: Ndzi ku kandziya n'wananga ndzi ku kanya!

(c) Loko rito leri funghiwaka hi xihlamalo ri ri exikarhi ka xivulwa, ri fanele ku
kombisiwa hi hefemulo, xk:

Hi vone nyeleti yi ku tsayi, empfhukeni.

3.7 Switshaho (*’) na (“ )

Ku tshaha swi kombisiwa hi ku tsala switshahon’we swa ¢’ kumbe switshahombirhi
swa “” ku nghenisa marito lama tshahiwaka. Xiya mahikahatelo lama tirhisiwaka loko
ku tshahiwa.
(a) (i) Hi Xinghezi rivulwankatso ri vuriwa ‘acronym’ kasi nkomiso wona i
‘abbreviation’. KUMBE
(i) Hi Xinghezi rivulwankatso ri vuriwa “acronym” kasi nkomiso wona i
“abbreviation”.
(b) Xigombe u te, “Ndzi yimeleni, ndza ha tiba xikandza.”

(c) Xigombe u ta ku: “Ndzi yimeleni, ndza ha tiba xikandza.”

(d) “Mi ta vuya rini eMatsavani?” ku vutisa Nxalati.
(e) “Mhanee,” ku huwelela Yinhla, “a mi hi siyelangi mali yo khera!”

(f) Loko munhu a ku “ndza ha tiba xikandza” u vula yini xana?

(Lemuka: Eka swivulwa swa (a) (i) na (ii) ku tshahiwa marito lama nga riki ya Xitsonga
kasi eka (b) - (e) kona ku tshahiwa marito ya xivulavuri. Ku ya hi xitayele xa matsalelo,
munhu a nga hlawula exikarhi ka tinxaka letimbirhi ta switshaho, leti tirhisiweke eka
swivulwa swa (a) (i) na (ii). Swihoxo swa mahikahatelo swi tala ku endliwa eka
tindhawu leti tsariweke hi ku tikisa eka swivulwa swa (b) - (f). Eka (b) na (c) swi hoxekile
ku tsala hiko endzhaku ka switshaho swo pfala. Eka (f) kona a ku laveki xihikahato
endzhaku ka marito lama tsariweke hi ku tikisa. Eka xivulwa xa (d) van’wana va hoxisa
hi ku tsala letere lerikulu eka leri dzwihatiweke wonge hiloko se ku ri na swivulwa
swimbirhi, kasi ka ha ri xivulwa xin’'we. Eka (e) van’'wana va hoxisa hi ku sungula

xiphemu lexa vumbirhi xa ntshaho hi letere lerikulu.)

3.8 Xivutisi (?)
Hakanyingi mfungho wa xivutisi wu tirha ku vutisa xivutiso tanihi le ka swivulwa
leswi landzelaka. Xiya leswaku eka xivulwa xa (d) ku hava rivutisi ku fana na le ka
swivulwa leswin'wana. Xivutiso xi vangiwa hi ku tlakuka ka rito:

(a) Kokwana u ya kwihi?

b) Ndzi vitaniwa hi mani?

d) Ritlatla wa ndzi vitana?

(b)
(c) Hikwalahokayini u nga yangi exikolweni?
(d)
Vatsari va pfa va endla xihoxo xa ku vekela mfungho wa xivutisi nkarhi hinkwawo
loko va vona rivutisi. Xiya leswaku rivutisi ri pfa ri kumeka eka xivulwa lexi nga
vutisiki xivutiso ku fana na le ka swikombiso leswi landzelaka:

(e) Hahani u vutisa kokwana leswaku manana u ya kwihi.

(f) A ndzi tivi leswaku ndzi vitaniwa hi mani.

(g) Jonasi u ndzi byerile leswaku hikwalahokayini a nga yangi exikolweni.

XIYENGE XA 4: VULONGOLOXAMARITO

Dyondzo ya vulongoloxamarito yi langutana na ndlela leyi swiphemu swa xivulwana
kumbe xivulwa swi tshamisaka xiswona na vuxaka lebyi nga kona exikarhi ka swona.
Matheme lama tirhaka ngopfu eka vulongoloxamarito i ya ‘nhlokomhaka’, ‘riendlikulu’ na
‘xiendliwa’, xk:

[Ximanga lexikulu] [xa ri rhandzal [kondlo leritsongo].

Nhlokomhaka riendlikulu xiendliwa

Vuxaka exikarhi ka nhlokomhaka na riendlikulu byi kombisiwa hi xitwananisi xa
nhlokomhaka /xa/, kasi vuxaka exikarhi ka riendlikulu na xiendliwa byi kombisiwa hi
xitwananisi xa xiendliwa /ri/. Xitwananisi xi tekelela xivumbeko eka xirhangi xa ntlawa
lowu riviti ri kumekaka eka wona. Mikarhi hinkwayo xitwananisi xi tsariwa xi nga
khomani na marito laman’wana, xi rhendzeriwa hi mavangwa. Vona rhavi ra xitwisiwa ra

xivulwa lexi nga laha henhla: [kondlo leritsongo] [ri rhandziwa hi ximanga lexikulu]

41  Switwananisi
(a) Matirhiselo ya switwananisi laha ku bumabumeriwaka riviti rin'we, ku kombisa
ntshikelelo.
(i) Tintiho ta mina timbirhi ta vava.
Ta mina timbirhi tintiho ta vava.

)

(iii) Timbirhi ta mina tintiho ta vava.
) Ta vava ta mina tintiho timbirhi.
)

Ta vava tintiho ta mina timbirhi.

(b) Matirhiselo ya switwananisi eka xivulwa lexi nga na maviti yo hambana na
mabumabumeri yo hambana. Laha xitwananisi xi landzelela riviti leri xi
twananisaka rona, xk:

(i) Tihomu ta mudyondzisi wa xikolo xa Phangasasa ti xavisiwile.
(ii) *Tihomu ta mudyondzisi ta xikolo ta phangasasa.
(iii) Toyota yi durha ku hundza BMW.

(c)

4.2

Xitwananisi lexi yimelaka nhlokomhaka ya mavito ya mitlawa yo hambana
exivulweni, xitwananisi xa kona xi ta va swi, xk: Vanhu, tihomu na tindlu swi

khukhuriwile hi mati.

Ripfunetariendli

Ripfunetariendli ra -se- ri komba tlhelo ra mpfumelo, ku vula leswaku xo karhi

xi humelerile, xk:

(i) Vayeni se va fikile.
(i) Loko va fika se a ndzi dyile/ a se ndzi dyile.

(iiiy Loko va fika ndzi ta va se ndzi dyile.

Ripfunetariendli ra -si- ri yimela nandzulo, ku komba leswaku xo karhi a xi si

humelela, xk:
(i) Vayeni a va si fika.

(i) Loko va fika a ndzi nga si dya.

(iii) Loko va fika ndzi ta va ndzi nga si dya.

XIYENGE XA 5: MIKOMISO YA XITSONGA

5.1 Tinxaka ta nkomiso

Ku na tinxaka timbirhi letikulukulu ta nkomiso, ku nga nkomisokulu (macro-
shortening) na nkomisotsongo (micro-shortening).

Nkomisokulu i nkomiso wa xitshuriwa xo leha xo fana na xitori kumbe tsalwa
ra milawu, xk: nkomiso wa pholisi.

Nkomisotsongo wona wu angarhela xivulwa, xivulwahava, rito, xiaki na

peletwana, xk:

Xivulwa:
nkvm = nta ku vona mundzuku.

Mavse = Mhani a va si etlela.

Xivulwahava:

h.l.s.f. = hakela loko swi fika
m.h.a. = mayili hi awara

Unigaz = Yunivhesiti ya Gazankulu

HATAD = Huvo yo Angarhela ya Tindzimi ta Afrika-Dzonga

Rito:
Sengi < Musengi; Tata = Tatana; R = Rhandi; TK =Tsakani

Xiaki:
na ta < ndza ta

Hi dye vuswa < Hi dyile vuswa

Peletwana:

m < mu (Mfundhisi < Mufundhisi)

5.2 Milawu ya nkomisotsongo

Xin'wana xa swikongomelokulu swo vumba nkomiso i ku hlayisa ndhawu.

Hikokwalaho munhu u fanele ku tsala hi ku komisa lokukulukulu hilaha swi kotekaka

hakona. Swihikahato na mavangwa swi dya ndhawu kukotisa maletere. Hikokwalaho,

laha swi kotekaka, swi fanele ku nga tirhisiwi eka nkomiso.

1.

10.

Nhlayo ya maletere eka xikomiso a yi fanelangi ku ringana na ya xikomisiwa
(nchumu lowu ku komisiwaka wona) kumbe ku va ehenhla ka ya xikomisiwa.
Xikomiso xa rito xi vumbiwa hi ku susa switwari hinkwaswo ku sala switatisi
ntsena, xk: Vuxakeni > Vxkn (handlekaloko rito ra kona ri sungula hi xitwari
laha xitwari lexo rhanga xi nga susiwiki, xk: Evuxakeni > Evxkn), ivi ku tirhisiwa
nhlayo yitsongo hilaha swi kotekaka hakona (Vxk), leyi endlaka leswaku
ku nga vi na swikomiso swimbirhi leswi fanaka, xk: riengetelo > rngtl;
riengeteri > rngtr.

Xikomiso xi nga vumbiwa hi letere kumbe maletere yo rhanga ya marito ya
xivulwahava lama tsariweke ya hambanisiwa hi mavangwa xk: HRR (Huvo ya
Rixaka ya Ririmi).

Xikomiso xi nga vumbiwa hi letere rin’'we ro rhanga ra rito, xk: | < litara
Xikomiso xi nga vumbiwa hi maletere mambirhi kumbe kutlula eka rito rin'we,
lama twarisiwaka tanihi mipfumawulo yo hambana, xk: km < kilomitara, xlpln <
xilepulana.

Xikomiso xi nga vumbiwa hi maletere mambirhi kumbe kutlula lama twarisiwaka
tanihi mpfumawulo wun’we, xk: mpf < mpfumelo.

Nkomiso wu fanele ku komba vuxaka kumbe ku yelana na leswi komisiwaka,
xk: ND < Ndzawulo ya Dyondzo

Ndzadyo < Ndzawulo ya Dyondzo.

Nkomiso wu nga vumbiwa hi ku hlanganisa mapeletwana yo rhanga ya marito
ya xivulwahava kumbe xivulwa, xk: HURIRIXI < Huvo ya Rixaka ya Ririmi ra
Xitsonga.

Switwananisi a swi tirhisiwi ku vumba nkomiso handlekaloko swi pfuneta ku
endla leswaku nkomiso wa kona wu vuleka ku antswa, xk: MwaB < Mubohiwa
wa Byongo.

Nkomiso wu nga vumbiwa hi (ti)nomboro ntsena, xk: 1, 10, 200 (n'we, khume,
madza(na)mbirhi); 20-11-2019 (siku, n’hweti na lembe).

11. Nkomiso wu nga vumbiwa hi ku hlanganisa (ma)rito na (tijnomboro, xk:
Vadyondzi va2 va nyikiwe buku yi1 (Vadyondzi vambirhi va nyikiwe buku
yin'we). Xiya: maletere na tinomboro ta 1-3 a swi hambanisiwi hi ku tsala
xiboho exikarhi ka swona (kukotisa *va-2 kumbe* yi-1). Swi tsariwa swi

khomana swi va rito rin'we.

12. Malombiwa ya mikomiso ya tsarisiwa sweswi ya nga xiswona eka ririmi leri ya
lombiwaka eka rona, xk: ANC (African National Congress), UmZukazwe
(Umkhandlo wesiZulu kazwe lonke).

13. Loko ku hlayiwa, malombiwa ya ta twarisiwa hilaha ya twarisiwaka hakona eka
ririmi rimbe, xk: CTexT (sithekst) < Centre for Text Technology), EFF (i-ef-ef),
UDM (Yu-Di-Em).

14. Xikomiso xa rito ra Xitsonga a xi vuriwi hi ku peleta kambe xi hlayiwa xi ri rito ro
helela, xk: Mhn < Mhani, Dkd < Dokodela

15. Xirhatana a xi tirhisiwi ku komba nkhwanyaniso, xk: ndzi ta > nta, kungari *n’ta;
la rilaka, kungari *I'a rilaka.

16. Nkomiso wa rivitavito wu fanele ku sungula hi letere lerikulu nkarhi hinkwawo
loko wu tsariwa, hambi wu le kusunguleni ka rito kumbe exikarhi kumbe
emakumu ka rito, xk: Hatad ya hi vitana; Hi ta vitaniwa hi Hatad mundzuku; Hi
vitaniwa hi Hatad.

17. Nkomiso wa rivitavito wu nga tsariwa hi maletere lamakulu ntsena, xk: HATAD.

18. Xivulwa a xi fanelangi ku sungula hi nkomiso wa nomboro, xk: *2 wa vadyondzi
va xwile.

19. Xivulwa a xi fanelangi ku sungula hi nkomiso handlekaloko nkomiso wa kona
wu ri rivitavito leri se ri nga tsariwa ri helerile laha ri nga sungula ku humelela
kona, xk: *rvt i xihluvi xa mbulavulo.

20. Xiboho a xi tsariwi exikarhi ka nkomiso hambiloko (ma)rito leri komisiwaka ri
nga va na xiboho, xk: AD < Afrika-Dzonga, kungari *A-D;

MtsAng < Matsalana-Angarhela, kungari *Mts-Ang

21. Hiko a vyi tsariwi endzhaku ka xirhangelavito (handlekaloko xi ri xilaveko xa
tsalwa ro karhi). Ku tsarisiwa xileswi:
C Nkwinika; JD Nkuna; FTK Nyalungu.

6. MAHETELELO

Tanihilaha hi hlamuseleke hakona ekusunguleni, ririmi i nchumu lowu tshamaka wu ri
karhi wu cincacinca. Ririmi ri tshama ri ri karhi ri amukela marito mantshwa ku ya hi
milongoti yintshwa leyi tumbulukaka. Man’'wana marito ya hundzeriwa hi nkarhi kutani
ririmi ri ma kampfunya hikwalaho ka ku va ya nga ha tirhisiwi. Milawu ya ririmi na yona
yi tshama vyi ri karhi yi cincacinca hikwalaho ka ku antswisiwa ka yona loko vini va
rona va ri karhi va lavisisa na ku kuma vutivi byintshwa. Xikombiso, eka Xitsonga a hi
ri na xiphigo xa ku tsala mpfumawulo wa xibulukelandzeni, wa milomu, wa b [b’]
lowu tirhisiwaka hi tindzimi ta Xingoni na ta Xisuthu. Hikokwalaho ka vuxaka bya hina
na Vangoni, Xitsonga xi tikume xi lombe marito yo fana na baba (tatana) na xibochwa
(mubohiwa) lawa a hi ma tsala ya va bava na xibochwa hi nandzelelano wolowo. Ku
vile na xiphiqo hikwalaho ka ku va rito ra bava (tatana) ri fana na ra ‘ku bava’ ka
swakudya hambiloko marito lama ya wela eka swihluvi swa mbulavulo swo hambana.
Matshalatshala ya ve kona ya ku tsala v matshan’'weni ya b hileswaku ‘vava’ na
‘xivochwa’. Xiboho lexi a xi tshunxangi xiphigo xa matsalelo hikuva mpfumawulo wa

‘v’ na wa ‘b’ a yi vumbiwi ku fana naswona a yi twarisiwi ku fana. Sweswi HURIRIXI i
teke xiboho xa ku cinca matsalelo ya mpfumawulo wa b lowa xibulukelandzeni hi ku
tirhisa xirhatana b’ leswaku wu ta hambana na lowa xibulukelahandle wa b.
Mpfumawulo wa v wu ta tshamisa sweswi a wu ri xiswona nakhale. Hikokwalaho, se
hi ta hamba hi tsala b’ava na xib’ochwa loko hi lomba marito lama. Hikokwalaho,

milawu ya ririmi ya ha ta endliwa no tsariwa yi ta engetela eka leyi se yi nga kona.

Wena mutirhisi wa xibukwana lexi wa rhambiwa ku teka xiave eka nhluvukiso wa ririmi
ra Xitsonga hi ku xopela matirhiselo ya ririmi ra hina, hi paluxa swiphiqo leswi nga
kona ku endla wvulavisisi, ku nghenela mijikajikisano eka tindhawu to
hambanahambana (tikhomferense, maphephahungu, tijenali, xiyanimoya, n.sw.)
leswaku hi ta kuma switshunxo, na ku teka swiboho leswi nga ta endla leswaku ririmi
ra Xitsonga ri va leri nga ringanerisiwa hi ku hetiseka. Hinkwerhu a hi tikarhateleni ku

twisisa, na ku hangalasa milawu leyi. | ndlopfu ya hina.

XIFANISO XA 5: XITANDZAKU XA 2: Nxaxamelo wa swikombiso swa swikomiso
na mavulwankatso lama tolovelekeke

Tafula ra 3: Swiaki swa marito & swihluvi swa mbulavulo

Xiaki Xikomiso Xihluvi Xikomiso

xilandzi x| riviti rv

xirhangi xrh riendli rndl

rimitsu rm rihlayi rhly

nsinya ns rifuwi rf

xitwari ~ xa X.X.m. rinlawuri rhiw

makumu

xirhangelaxirhangi | xrhx riengetelo | rngtl

xitsanyusariendli | Xtsr riencisi res
XIFANISO XA 6

Tafula ra 4: Mavito ya swiyimo swa vanhu na swa masiku ya vhiki

Xiyimo Xikomiso | Siku Xikomiso
Tatana Ttn Musumbhuluko | Msm
Manana Mnn Ravumbirhi Rmb
Dokodela Dkd Ravunharhu Rnh
Muavanyisi | Mvny Ravumune Rmn
Muchuchisi | Mchch Ravuntlhanu Rnt
Vadokodela | Vdkd Muggivela Mgq
Vasejeni Vsjn Sonto Snt

XIFANISO XA 7: XITANDZHAKU XA 3:

Tafula ra 5: Mifungho ya vuhleri

Mfungho | Nhlamuselo Xikombiso eka xitshuriwa Tsala
eka
majini

1. | Susa. Va tlhava gnyimpfu. °/
2. |C Hlanganisa Va thha va nyimpfu. Z
maletere / pfala
vangwa
3. | Susa u tlhela U | va tihava nyimppfu. z
hlanganisa.
4. Hundzuluxa Va t(Alla va nyimpfu. J
nJ nandzelelano.
’ Nghenisa letere ra ‘
A ‘@ nara‘p. Va tihva nyimfu. Aa /\p
6. ~ Nghenisa u tlhelau | Va tlhava n@u. M
Y khomanisa. \K/
7. | A0 Nghenisa hiko. Va tlhava nyimpfurn® AQ
mp Mapeletelo ya | Va thlava nyimpfu. mp
hoxekile.
9. | hkh Mahikahatelo  ya | Va tlhava nyimpfu, hkh
hoxekile.
10. | vspf Matsalelo ya | Va @=2tlhava nyimpfu. vspf
vusopfa.
11. | mb Mbuyelelo swi nga | Va tlhava tthava nyimpfu. mb
fanelangi.
12. | nkh Nkhapisamarito Va tlhave nkunzi yaxinuna. nkh

(ku tirhisa marito
yo tala kutlula

mpimo).

13. | kyv Miehleketo/xivulwa | Va A nyimpfu. kyv
xo kayivela.
14. | dzw Dzwihata. Va tlhava nyimpfu yo nona. dzw
15. | vym Voyamisa. Va tlhava nyimpfu yo nona. vym
16. | nkhw Nkhwatihata. Va tlhava nyimpfu yo nona. nkhw
17. | [ kumbe | Hambanisa/ Valtlhava nyimpfu. hmb
/<# nghenisa vangwa.
18. | X Swi hoxekile. Nhlamulo i (a). X
19. [V Hiswona/ swi | Xisihalari [ Mabedhle
lulamile. Mbhatsani. v
20. | ?? A swi twisiseki. Ku dya i yindlu. ?? ??
21. | — Tshineta 227 Marinki Str olol
emahlweni. Mkhuhlu —
2010 —
22, | « Tshineta « 227 Marinki Str | olol
endzhaku. Mkhuhlu
2010
23. 1 Kokela ehenhla. Ndzi va vonile loko va vuya koka
et ettt ettt ettt
navusiku, a ndzi nga si etlela.
24| r Sungula ndzimana | Ndzi va vonile loko va vuya | ndzmn
leyintshwa. navusiku, a ndzi nga si etlela. A
va dye mavele hinkwavo hikuva a
va ri karhi va khayima timbuti.
rNamuntlha ri va xele kambirhi.
25. | LK Tsala letere | Vamagezi va tlhava nyimpfu. LK
lerikulu.
26. | LT Tsala letere | VaMagezi va tlhava Nyimpfu. LT
leritsongo.
27. | mts Matsalelo ya | Madjaha ya tlhava Sinyimpfana. |j/ x/
hoxekile.

28. | nk Nkarhi wa riendli | Vavanuna a va karhata, va ta | nk.l.h.
wu hoxekile. hamba va ba vavasati.

29. | nhi+ Tinhlamuselo Ku hlaya ka vana swa karhata. nhl+
tinyingi. (counting children / how children

read)

30. g7z Wa rhendzeleka, | MK: U yivile mali xana? rhendz
kongoma. Vona | JK: Ku yiva i xidyoho lexikulu
xikombiso hi | emahlweni ka Xikwembu. Loko a
nhlamulo ya JK | ndzi yiva ingi hi vulavula ndzi ri
eka kholomo leyi | karhi ndzi bola ejele.
landzelaka.

31. | rito ri1 Tirhisa rito rin'we | Fumani u xavisile homu leyo | rito ri1
matshan’'weni ya | pfumala timhondzo.
xivulwahava,
xikombiso:
ximhulu.

32. [V Tshikisa sweswo, | Vafana a-vay risa timbuti. N
u nga cinci.

33. | ving Vulongoloxamarito | Timbyana ti thyaka dya. ving
byi hoxekile

34. | hlaw U hlawule rito ro | A hi ye mavidleni hi ya vuluga | hlaw
hoxeka. Malume Xikovela.

35.|Vnd Timaraka ta|Vn Vnd
vundzeni

36. | Rr Timaraka ta ririmi | Rr Rr

37. | Xv Timaraka ta | Xv Xv
xivumbeko

38. Ntirho wa wena wa

‘ tsakisa. ‘ .
39.|© Ntirho wa wena wa © @)

tsakisa, a wu

tsakisi.

40.

®

Ntirho wa wena a

wu tsakisi.

®

(Tafula ri huma eka Mabaso XE, 2016)

XIFANISO XA 8: XITANDZHAKU XA 4:

Tafula ra 6: Milongoloko ya marito lama talaka ku peletiwa hi ku hoxeka

MAPELETELO YO HOXEKA

MAPELETELO LAMANENE

xihari xiharhi
vutlharhi vutlhari
vukarhi vukari
yindlo yindlu
Ndzhati (vito ra n’hweti) Ndzati
Nyenyenyani Nyenyanyana
ntsevu tsevu

nkaye kaye

nomo nomu
xihango xihangu
rihanyu rihanyo
ndyango ndyangu
byatsu byatso
*nsimbhi nsimbi
*ntanghu ntangu
ndzhengha ndzhenga
jekajekisana jikajikisana

njhekajekisano

njhikajikisano

nxopanxopo

nxopaxopo

xibhalesa

xibalesa

* ka ha laveka vulavisisi

tiharhi

tlhari

ntlharhi

ntlhari

xikwa (bread)

xinkwa (bread)

hlapfi nhlampfi
nwala n'wala
ku n'wa ku nwa
nuhwa, nun’hwa nuha
nhlekanhi nhlikani
ekhonweni ekhoneni

enhlengeletanini

enhlengeletanweni

tshunxeko

ntshunxeko

xokarhi, tokarhi, byokarhi

xo karhi, to karhi, byo karhi

XIFANISO XA 9: XITANDZHAKU XA 5:

Tafula ra 7: Mavito ya mihlovo

Mavito ya mihlovo ya Xitsonga ya tsarisiwa xileswi:

Xitsonga Xinghezi

1. wo basa 1. white

2. warivomba 2. cream white
3. wantima 3. black

4. wo tshwuka 4. red

5. wa xinyazini 5. maroon

6. wa xitshopi/xilamula 6. orange

7. wa xitshopana 7. yellow

8. wa wasi 8. blue

9. warihlaza 9. green

10. xivunguvungu 10.purple

11. mpunga/xihuvana 11.grey

12. wasi wa mpunga/xihuvana 12.grey blue
13. buraweniximpunga 13.greyish brown
14. nsuku 14.gold

15. (bronze) 15.(bronze)

16. silivhere 16. silver

17. buraweni 17.brown

18. nkwangulatilo 18.rainbow

19. khakhi 19.kakie




XIFANISO XA 10: XITANDZHAKU XA 6:

Tafula ra 8: Man’wana ya marito yo hoxeka ya ntlawa wa 4

Nmb | RITO RO HOXEKA (X) RITO LERINENE (V)
1 mimbhurisano miburisano
2 minhlata mihlata

3 minhloti mihloti

4 minkanakano mikanakano
5 minkarhalo mikarhalo
6 minkarhi mikarhi

7 minkateko mikateko

8 minkolo mikolo

9 minkondzo mikondzo
10 minkitsinkiti mikitsikitsi
11 minenge milenge
12 minomu milomu

13 mimpfi mipfi

14 mindziho miriho

15 mindzetelo miletelo

16 mindzavisiso milavisiso
17 mindzingo miringo

18 minsisi misisi

19 mintirho mitirho

20 mimbilelo mivilelo

